
Монгол Улсын Их Хурлын 2016 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 05 дугаар сарын 
18-ны өдөр /Лхагва гараг/-ийн хуралдааны 
гар тэмдэглэл
  
         Байгаль орчин, хүнс, хөдөө аж ахуйн байнгын хорооны дарга Л.Эрдэнэчимэг ирц, хэлэлцэх асуудлын дарааллыг танилцуулж, хуралдааныг даргалав. 
           Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 45 минутад  Төрийн ордны “Их эзэн Чингис хааны танхим”-д эхлэв. 
 
           Чөлөөтэй: Х.Болорчулуун;

Тасалсан: Б.Бат-Эрдэнэ, Ц.Дашдорж, Н.Номтойбаяр, Я.Содбаатар, Д.Тэрбишдагва, Ч.Хүрэлбаатар, Ж.Энхбаяр.

Нэг. Геодези, зураг зүйн тухай хуульд нэмэлт оруулах тухай болон холбогдох бусад хуулийн төслүүд /Засгийн газар 2016.01.22-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Барилга, хот байгуулалтын яамны  Хот байгуулалт, газрын харилцааны бодлогын газрын даргын үүргийг түр орлон гүйцэтгэгч Б.Ууганбаяр, Газрын харилцаа, геодези, зураг зүйн газрын дарга А.Хүрэлшагай нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны зөвлөх Б.Мөнхцэцэг, зөвлөх З.Оюунсүрэн, референт Г.Алтанцэцэг нар байлцав.


Хуулийн төсөлтэй холбогдуулан Улсын Их Хурлын гишүүдээс асуулт гараагүй болно.


Улсын Их Хурлын гишүүн Ж.Батзандан хуулийн төслийг анхны хэлэлцүүлгээр нь батлах горимын санал гаргав. 


Л.Эрдэнэчимэг: -1.Улсын Их Хурлын гишүүн Ж.Батзандангийн гаргасан, Геодези, зураг зүйн тухай хуульд нэмэлт оруулах тухай хуулийн төслийг анхны хэлэлцүүлгээр нь баталъя гэсэн горимын саналыг дэмжье гэсэн санал хураалт явуулъя. 

Зөвшөөрсөн              10
           Татгалзсан                  0
           Бүгд                           10
           100.0 хувийн саналаар горимын санал дэмжигдлээ. 

2.Улсын Их Хурлын гишүүн Ж.Батзандангийн гаргасан, Геодези, зураг зүйн тухай хуульд нэмэлт оруулах тухай хуулийг батлагдсан өдрөөс нь дагаж мөрдөх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн                7
           Татгалзсан                  3
           Бүгд                           10
           70.0 хувийн саналаар дэмжигдлээ. 


Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ж.Батзандан танилцуулахаар тогтов.


Уг асуудлыг 14 цаг 45 минутад хэлэлцэж дуусав.


Хоёр. Малын генетик нөөцийн тухай /шинэчилсэн найруулга/ болон холбогдох бусад хуулийн төслүүд /Засгийн газар 2015.07.09-ний өдөр өргөн мэдүүлсэн, анхны хэлэлцүүлэг/

Хэлэлцэж байгаа асуудалтай холбогдуулан Хүнс, хөдөө аж ахуйн яамны төрийн нарийн бичгийн дарга Н.Ариунболд, мөн яамны Стратегийн бодлого, төлөвлөлтийн газрын ахлах шинжээч Б.Алтанцэцэг, мөн газрын Г.Сувдаа, мөн яамны Мал аж ахуйн салбарын бодлогын эрх зүйн асуудал хариуцсан мэргэжилтэн Б.Батцэцэг, Мал аж ахуйн эрдэм шинжилгээний хүрээлэнгийн зөвлөх Б.Минжигдорж, Дэлхийн банкны Хөдөө аж ахуйн маркетинг төслийн мэргэжилтэн Д.Ганбат нар оролцов.


Хуралдаанд Байгаль орчин, хүнс, хөдөө аж ахуйн байнгын хорооны ажлын албаны зөвлөх Б.Мөнхцэцэг, зөвлөх Б.Баярмаа нар байв.


Малын генетик нөөцийн тухай /шинэчилсэн найруулга/ болон холбогдох бусад хуулиудын төслийг хэлэлцүүлэгт бэлтгэх үүрэг бүхий ажлын хэсгийн гаргасан зарчмын зөрүүтэй саналын томьёоллоор санал хураалт явуулав.


Л.Эрдэнэчимэг: -1.Төслийн 2 дугаар зүйлийн 2.1 дэх хэсгийн “Үндсэн хууль гэсний дараа “Амьтан ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт шалгалтын тухай хууль,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  0
           Бүгд                           10
           100.0 хувийн саналаар дэмжигдлээ. 

2.Төслийн 3 дугаар зүйлийн 3.1, 3.2 дахь хэсгийг нэгтгэж доор дурдсан байдлаар өөрчлөн найруулах:


3.1.Энэ хууль нь Монгол Улсад үржүүлж байгаа мал, үржүүлгийн бүтээгдэхүүн болон тэдгээртэй холбогдсон уламжлалт мэдлэгт хамааралтай харилцаанд үйлчилнэ гэсэн саналыг дэмжье гэсэн санал хураалт явуулъя. 

Зөвшөөрсөн                9
           Татгалзсан                  1
           Бүгд                           10
           90.0 хувийн саналаар дэмжигдлээ. 

3.Төслийн 4 дүгээр зүйлийн 4.1.2 дахь заалтыг доор дурдсан байдлаар өөрчлөн найруулах:


  4.1.2.“мал” гэж таван хошуу мал болон гэршүүлэн үржүүлж байгаа бусад тэжээвэр амьтныг; гэсэн саналыг дэмжье гэсэн санал хураалт явуулъя. 

Зөвшөөрсөн                9
           Татгалзсан                  0
           Бүгд                           10
           90.0 хувийн саналаар дэмжигдлээ. 

4.Төслийн 4 дүгээр зүйлийн 4.1.4 дэх заалтыг доор дурдсан байдлаар өөрчлөн найруулах:

4.1.4.“уламжлалт мэдлэг” гэж малын генетик нөөцийг ашиглах явцад  өвлөгдөн уламжлагдаж ирсэн арга, аман болон бичгэн хэлбэрийн мэдээлэл, дадал заншлыг; гэсэн саналыг дэмжье гэсэн санал хураалт явуулъя. 

Зөвшөөрсөн                9
           Татгалзсан                  1
           Бүгд                           10
           90.0 хувийн саналаар дэмжигдлээ. 

5.Төслийн 4 дүгээр зүйлийн 4.1.10 дахь заалтыг доор дурдсан байдлаар өөрчлөн найруулах:


4.1.10.“гарваль улс” гэж уугуул орчиндоо байгаа малын генетик нөөцийг эзэмшигч улс орныг; гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  0
           Бүгд                           10
           100.0 хувийн саналаар дэмжигдлээ. 

6.Төслийн 4 дүгээр зүйлийн 4.1 дэх хэсэгт доор дурдсан заалтыг нэмэх:

`
4.1...“цөм сүрэг” гэж тухайн үүлдэр, омгоос  үржил, ашиг шимийн хэмжээ, чанараар шилэн сонгож үржүүлж байгаа бүлэг малыг; гэсэн саналыг дэмжье гэсэн санал хураалт явуулъя. 

Зөвшөөрсөн                9
           Татгалзсан                  1
           Бүгд                           10
           90.0 хувийн саналаар дэмжигдлээ. 

7.Төслийн 4 дүгээр зүйлийн 4.1 дэх хэсэгт доор дурдсан заалтыг нэмэх:

4.1...“гойд ашиг шимт мал” гэж үүлдэр, омгийн мал сүргээс үржил, ашиг шимийн нэг буюу хэд хэдэн чанараар онцлог давуу болох нь баталгаажсан малыг; гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  0
           Бүгд                           10
           100.0 хувийн саналаар дэмжигдлээ. 

8.Төслийн 4 дүгээр зүйлийн 4.1 дэх хэсэгт доор дурдсан заалтыг нэмэх:



4.1...”малчин” гэж Хөдөлмөр эрхлэлтийг дэмжих” тухай хуулийн 3.1.9-д заасныг; гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  0
           Бүгд                           10
           100.0 хувийн саналаар дэмжигдлээ. 

9.Төслийн 4 дүгээр зүйлийн 4.1 дэх хэсэгт доор дурдсан заалтыг нэмэх:



4.1...”мал бүхий этгээд” гэж Хувь хүний орлогын албан татварын тухай хуулийн 4.1.3-д заасныг; гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  0
           Бүгд                           10
           100.0 хувийн саналаар дэмжигдлээ. 

10.Төслийн 4 дүгээр зүйлийн 4.1 дэх хэсэгт доор дурдсан заалтыг нэмэх:


4.1...”хуулийн этгээд” гэж Иргэний хуулийн 25.1-д заасныг; гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  0
           Бүгд                           10
           100.0 хувийн саналаар дэмжигдлээ. 

11.Төслийн 4 дүгээр зүйлээс 4.1.6 дахь заалтыг тус тус хасах:

4.1.6.“малын генетик нөөцийн үйл ажиллагаа” гэж энэхүү нөөцийг бүртгэх, төлөв байдлыг тодорхойлох, ашиглах, судлан сайжруулах, хадгалах, хамгаалахтай холбоотой цогц арга хэмжээг гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  0
           Бүгд                           10
           100.0 хувийн саналаар дэмжигдлээ. 

12.Төслийн 4 дүгээр зүйлээс 4.1.9 дэх заалтыг хасах:


4.1.9.“малын генийн сан” гэж тусгай орчинд хадгалагдаж байгаа малын генетик материал, сорьц, дээж бүхий цуглуулгыг гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  0
           Бүгд                           10
           100.0 хувийн саналаар дэмжигдлээ. 

13.Төслийн 4 дүгээр зүйлээс 4.1.12 дахь заалтыг хасах:

4.1.12.“малын генетик нөөц ашигласны үр шим” гэж малын генетик нөөцийг ашиглан хувийн, эсхүл өрхийн хүнсний болон ахуйн хэрэглээг хангах үйл ажиллагаанаас малчин, мал бүхий иргэний хүртэх үр дүнг гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  0
           Бүгд                           10
           100.0 хувийн саналаар дэмжигдлээ. 

14.Төслийн 4 дүгээр зүйлээс 4.1.13 дахь заалтыг хасах:

4.1.13.“малын генетик нөөцийг ашигласнаас олох ашиг” гэж малын генетик нөөц, түүнийг ашиглан гаргаж авсан бүтээгдэхүүн, бараа, түүхий эдийг арилжих, судлах үйл ажиллагаанаас иргэн, хуулийн этгээдийн олж байгаа орлогын аливаа хэлбэрийг гэсэн саналыг дэмжье гэсэн санал хураалт явуулъя. 

Зөвшөөрсөн                8
           Татгалзсан                  2
           Бүгд                           10
           80.0 хувийн саналаар дэмжигдлээ. 

15.Төслийн “Малын генетик нөөцийн үйл ажиллагаанд баримтлах зарчим” гэсэн 5 дугаар зүйлийг хасах гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  0
           Бүгд                           10
           100.0 хувийн саналаар дэмжигдлээ. 

Дээрх саналтай холбогдуулан Улсын Их Хурлын гишүүн Ж.Батзандангийн тавьсан асуултад Хүнс, хөдөө аж ахуйн яамны төрийн нарийн бичгийн дарга Н.Ариунболд  хариулж, тайлбар хийв. 

16.Төслийн “Малын генетик нөөцийн бүртгэл гэсэн 6 дугаар зүйлийг” өөрчлөн найруулах:

6 дугаар зүйл. Малын генетик нөөцийн бүртгэл 

6.1.Малын бүртгэлд төрөл, үүлдэрлэг байдал, удам гарваль, нас, хүйс,   өсөлт хөгжилт болон ашиг шимийн үзүүлэлт,  малын шилжилт, хөдөлгөөн, байршил, үржүүлэгч этгээдийн нэр, хаяг, улсын бүртгэлийн дугаар, уламжлалт мэдлэгийн бүртгэл хамаарна. 

6.2.Энэ хуулийн 6.1-д заасан бүртгэлийг сум, дүүргийн тасаг хариуцаж,  энэ хуулийн 13.3-д заасан үржүүлэг, технологийн ажил үйлчилгээний нэгж, малчин, мал бүхий этгээд,  хуулийн этгээдтэй хамтран хийнэ. 

6.3.Малын үржүүлгийн бүтээгдхүүний төрөл зүйл, тоо хэмжээ,чанар, байршил, үйлдвэрлэгч, үйлдвэрлэсэн огноо, тэдгээрийн шилжилт хөдөлгөөн, ашиглалтын бүртгэлийг энэ хуулийн 17.1-д заасан байгууллага хариуцна. 

6.4.Энэ хуулийн 6.1-д заасан бүртгэлийн мэдээллийг аймаг, нийслэлийн байгууллагад, энэ хуулийн 6.3-т заасан бүртгэлийн мэдээллийг нэгдсэн санд тус тус хүргүүлнэ. 

6.5.Малын генетик нөөцийн мэдээллийг нэгтгэх, ашиглах, хянах, олон улсын болон бүс нутгийн мэдээллийн сүлжээтэй мэдээлэл солилцох, хэрэглэгчдийг мэдээллээр хангах үндэсний мэдээллийн нэгдсэн сан (цаашид “нэгдсэн сан” гэх)-ийн үйл ажиллагааг малын генетик нөөцийн асуудал хариуцсан төрийн захиргааны байгууллага хариуцна.

6.6.Малын генетик нөөцийг бүртгэх, үүлдэр, омгийн малыг кодлох, энэ хуулийн 6.5-д заасан нэгдсэн санг бүрдүүлэх, тайлагнахтай холбогдсон журмыг малын генетикийн нөөцийн асуудал эрхэлсэн төрийн захиргааны төв байгууллага, улсын бүртгэл статистикийн асуудал хариуцсан төрийн захиргааны байгууллага хамтран батална.

6.7.Малын генетик нөөцөд хамааралтай уламжлалт мэдлэгийг бүртгэх үйл ажиллагааны аргачлалыг соёлын болон малын генетик нөөцийн асуудал эрхэлсэн Засгийн газрын гишүүн хамтран батална гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  0
           Бүгд                           10
           100.0 хувийн саналаар дэмжигдлээ. 

17.Төслийн “Малын удам зүйн үнэлгээ хийх” гэсэн 7 дугаар зүйлийг өөрчлөн найруулах:

7 дугаар зүйл. Малын удам зүйн үнэлгээ 

7.1.Малын удам зүйн үнэлгээнд үржлийн малын удам гарваль, ашиг шим, зүс, галбир, бие цогцос, үр төлийн чанар, геномын өвөрмөц тогтоцын үзүүлэлт хамаарна. Удам зүйн үнэлгээг энэ хуулийн 17.1-д заасан төрийн үйлчилгээний байгууллага, салбарын сургалт, эрдэм шинжилгээний байгууллага, энэ хуулийн 13.3-д заасан үржүүлэг, технологийн ажил, үйлчилгээний нэгж холбогдох арга зүй, аргачлал, зааврын дагуу хийнэ. 

7.2.Энэ хуулийн 7.1-д заасан үнэлгээнд хамрагдах малыг хувийн дугаараар ялган тэмдэглэнэ. 

7.3.Үржлийн малын удам гарваль, ашиг шим, зүс, галбир, бие цогцос, үр төлийн чанарын үнэлгээг энэ хуулийн 13.3-д заасан үржүүлэг, технологийн ажил үйлчилгээний нэгж, малчин, мал өмчлөгч эзэмшигчтэй хамтран гүйцэтгэж, бүртгэл хөтөлнө. 

7.4.Малын геномын өвөрмөц шинж чанарын үзүүлэлтийг тодорхойлох молекул генетикийн шинжилгээг энэ хуулийн 17.1-д заасан төрийн үйлчилгээний байгууллага, салбарын сургалт, эрдэм шинжилгээний байгууллага хийж, бүртгэл хөтөлнө.

7.5.Энэ хуулийн 7.3, 7.5-д заасан бүртгэлийн мэдээллээ хариуцагч нь тухай бүр нэгдсэн санд хүргүүлнэ. 

7.6.Удам зүйн үнэлгээ болон үржлийн ажлын хүрсэн түвшингийн хянан магадлагааг үндэслэн үржлийн малыг үүлдэр, үүлдрийн хэсэг, үржлийн хэсэг, омгоор (цаашид “үүлдэр, омог” гэх)  баталгаажуулна.

7.7. Монгол улсад оруулснаас хойш тав ба түүнээс дээш жил болсон  үүлдрийн малыг нутагшсан үүлдрээр хянан баталгаажуулж болно.

7.8.Үржлийн малд хянан магадлагаа хийх, баталгаажуулах, үүлдэрлэг байдлыг тодорхойлох хяналт тавих журмыг малын генетик нөөцийн асуудал эрхэлсэн Засгийн газрын гишүүн батална.

7.9.Энэ хуулийн 7.7-д заасан малд хянан магадлагаа хийж, баталгаажуулах зардлыг захиалагч тал хариуцна.

7.10.Энэ хуулийн 7.2-т заасан малыг ялган тэмдэглэх арга хэмжээний зардлыг  малчин, мал бүхий этгээд, хуулийн этгээд хариуцна.

7.11.Малын генетик нөөцийн асуудал хариуцсан төрийн захиргааны байгууллага малын удам зүйн үнэлгээ хийх үйл ажиллагааг удирдлага зохион байгуулалтаар хангаж, малын ашиг шимт чанарын стандартыг мөрдүүлнэ гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

18.Төслийн “Малын генетик нөөцийн төлөв байдлыг тодорхойлох гэсэн 8 дугаар зүйлийг” бүхэлд нь өөрчлөн найруулах: 

8 дугаар зүйл. Малын генетик нөөцийн төлөв байдал

8.1.Малын генетик нөөцийн төлөв байдлыг олон улсын мэргэжлийн байгууллагаас баталсан аргачлалын дагуу гурван жил тутам малын генетик нөөцийн асуудал эрхэлсэн төрийн захиргааны төв байгууллагаас томилогдсон мэргэшсэн шинжээчийн баг тодорхойлно. 

8.2.Шинжээчийн баг малын генетик нөөцийн төлөв байдлын тайланг Үндэсний зөвлөлдөх хороогоор хэлэлцүүлж гарсан дүгнэлтийг малын генетик нөөцийн асуудал эрхэлсэн төрийн захиргааны төв байгууллага тухайн жилийн гуравдугаар улиралд багтаан Засгийн газарт танилцуулна. 

8.3.Засгийн газар малын генетик нөөцийн төлөв байдлын тайланг холбогдох олон улсын байгууллагад хүргүүлнэ. 

8.4.Малын генетик нөөцийн асуудлыг бүс нутгийн болон олон улсын түвшинд хариуцах Үндэсний зохицуулагчтай байх бөгөөд энэ нь Ерөнхий мал зүйч байна гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

19.Төслийн “Малын генетик нөөцийг ашиглах гэсэн 9 дүгээр зүйлийг” доор дурдсанаар өөрчлөн найруулах:

9 дүгээр зүйл. Малын генетик нөөцийг ашиглах

9.1.Малын генетик нөөцийг дараахь зориулалтаар ашиглаж, судлан хөгжүүлнэ. 



9.1.1.бүс нутгийн онцлогт тохирсон үүлдэр, омог шинээр бий болгох;



9.1.2.малын үүлдэрлэг байдлыг батжуулан сайжруулах, ашиг шимийг нэмэгдүүлэх;



9.1.3. малын эрсдэл даах чадавхийг бататган бэхжүүлэх;




9.1.4.мал үржүүлэг, технологийн ажил үйлчилгээнд биотехнологийн ололтыг нэвтрүүлэх;



9.1.5.мал аж ахуйн салбарын өрсөлдөх чадварыг дээшлүүлэх;




9.1.6.тэжээллэг, аюулгүй хүнс үйлдвэрлэж, нийлүүлэх;



9.1.7.үндэсний үйлдвэрт чанартай түүхий эд нийлүүлэх;




9.1.8.үнэ цэнийн сүлжээ хөгжүүлэх;

`


9.1.9.бусад.


9.2.Мал сүргийн оновчтой бүтэц, зохистой харьцааг малын төрөл, ашиг шимийн чиглэл, үүлдэр, омгийн онцлог, бүс нутгийг харгалзан энэ хуулийн 18.1-д заасан үндэсний хөтөлбөрт тусгана. 

9.3.Малын генетик нөөцийг ашиглахад малчин, мал бүхий этгээд, хуулийн этгээд дараахь эрх эдэлнэ: 



9.3.1.генетик нөөц ашигласны үр шимийг хүртэх;



9.3.2.мал үржүүлэг, технологийн ажил, үйлчилгээ авах; 



9.3.3.энэ хуулийн 15.5-д заасан урамшуулал авах; 



9.3.4.үржлийн мал бойжуулах, борлуулах.

9.4.Малын генетик нөөцийг ашиглахад малчин, мал бүхий этгээд, хуулийн этгээд дараахь үүрэг хүлээнэ:  



9.4.1.тухайн бүс нутагт үржүүлэхээр зөвшөөрөгдсөн үүлдэр, омгийн хээлтүүлэгч ашиглах;



9.4.2.үр, хөврөлийг энэ хуулийн 13.3-д заасан үржүүлэг, технологийн ажил үйлчилгээний нэгжийн хяналтын доор ашиглах;



9.4.3.бог малын хээлтүүлэгчийг нийлүүлгийн бус улиралд сүргээс тусгаарлах, зөвхөн үржлийн насны малыг нийлүүлэгт оруулах;



9.4.4.мал үржүүлэг, технологийн ажил, үйлчилгээний жишиг үнээр тогтоосон зардлыг хариуцах;  



9.4.5.малын ашиг шимт чанарыг шинжлүүлж баталгаажуулах, үржлийн малын удам гарваль, ашиг шимийн бүртгэл хөтлөх; 



9.4.6.малын генетик нөөцийг тогтвортой ашиглах, хамгаалах талаар хууль тогтоомжийг биелүүлэх; 



9.4.7.үржлийн малын гэрчилгээ болон шилжилт хөдөлгөөний тодорхойлолтыг сум, дүүргийн тасгаас авах;



9.4.8.малын генетик нөөцөд хамааралтай уламжлалт мэдлэгийг бүртгүүлэх, түгээн дэлгэрүүлэх;
 


9.4.9.малыг ялган тэмдэгжүүлж, улсын нэгдсэн бүртгэлд хамруулах. 


    9.5.Үүлдэр, омог бүрт цөм сүрэг бүрдүүлнэ. Цөм сүргийг бүрдүүлэхэд өмчийн хэлбэр харгалзахгүй.

9.6.Малын генетик нөөцийн асуудал хариуцсан төрийн захиргааны байгууллагын дэргэд бодлого, үйл ажиллагааг хэрэгжүүлэхэд зөвлөх чиг үүрэг бүхий малын үүлдэр, ашиг шимийн орон тооны бус зөвлөлийг байгуулж болно гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

20.Төслийн 10, 11 дүгээр зүйлийг нэгтгэн доор дурдсан байдлаар өөрчлөн найруулах:

10 дугаар зүйл.Малын генетик нөөцийг ашиглах тусгай зөвшөөрөл 


10.1.Аж ахуйн үйл ажиллагааны тусгай зөвшөөрлийн тухай хуульд заасан ажил, үйлчилгээг эрхлэх иргэн, хуулийн этгээд нь доор дурдсан агуулга бүхий хүсэлтээ малын генетик нөөцийн асуудал эрхэлсэн төрийн захиргааны төв байгууллагад гаргана: 

10.1.1.үйлдвэрлэл, үйлчилгээнд нэвтрүүлэх үр, үр хөврөлийн тоо, сорьцын хэмжээ, импортлох сайжруулагч мал болон экспортлох үржлийн малын төрөл, зүйлийн нэр;

10.1.2.ашиглах зорилго, зориулалт, үйл ажиллагааны чиглэл;

10.1.3.экспортлох, импортлох улс, хуулийн этгээдийн нэр;

10.1.4.гарваль болон нийлүүлэгч улсын нэр;

10.1.5.хүлээн авах, хүргэх хэлбэр, ажил гүйцэтгэх байгууллагын нэр.


10.2.Тусгай зөвшөөрөл хүсэгч энэ хуулийн 10.1-д заасан хүсэлтэд дараахь бичиг баримтыг хавсаргана:

10.2.1.хуулийн этгээдийн гэрчилгээний хуулбар;

10.2.2.малын удам гарвалийн тодорхойлолт;

10.2.3.энэ хуулийн 12.2-т заасан гэрээний хувь.

10.3.Малын генетик нөөцийн асуудал хариуцсан төрийн захиргааны төв байгууллага энэ хуулийн 10.1-т заасан хүсэлтийг малын генетик нөөцийн Үндэсний зөвлөлдөх хорооны дүгнэлтийг үндэслэн зөвшөөрөл олгох эсэхийг шийдвэрлэнэ. 


10.4.Малын генетик нөөцийн Үндэсний зөвлөлдөх хороо хүсэлтийг ажлын таван өдөрт багтаан мэргэжлийн түвшинд хянан үзэж, дүгнэлт гаргана.


10.5.Тусгай зөвшөөрөл эзэмшигч малын генетик нөөцийг ашигласан үйл ажиллагааны талаархи тайланг малын генетик нөөцийн асуудал эрхэлсэн төрийн захиргааны төв байгууллагад жилд нэг удаа ирүүлнэ. 


10.6.Импортоор сайжруулагч мал авах бол тухайн малын удам зүй, ашиг шимийн стандарт, чанарт энэ хуулийн 13.3-д заасан итгэмжлэл бүхий  мэргэжилтнээр шилэлт сонголт хийлгэж албан ёсны тодорхойлолт гаргуулна. 


10.7.Үржлийн мал экспортлох бол малын генетик нөөцийн асуудал эрхэлсэн төрийн захиргааны төв байгууллага иргэн, хуулийн этгээдийн тусгай зөвшөөрөл, энэ хуулийн 12.2-т заасан гэрээг үндэслэн зүйл тус бүрт нэг лиценз олгоно.


10.8.Үржлийн мал экспортлох тусгай зөвшөөрөл эзэмшигч нь лицензи авахдаа экспортлох малын төрөл, үүлдэр, хувийн дугаар, тоо хэмжээг хүсэлтэд хавсаргаж ирүүлнэ. 


10.9.Судалгаа шинжилгээний зорилгоор малын үржүүлгийн бүтээгдэхүүнийг экспортлох бол ижил зүйлийн 5 хүртэл сорьцод нэг лиценз олгож болно.


10.10.Малын үржүүлгийн бүтээгдэхүүнийг экспортлох бол тухайн төрөл, зүйл, цуврал тус бүрийн сорьцын ижил хувийг малын үндэсний генийн санд заавал байршуулна.


10.11.Тусгай зөвшөөрлөөр ашиглагдаж байгаа малын генетик нөөцийн бүртгэл, технологийн хяналтыг малын генетик нөөцийн асуудал эрхэлсэн төрийн захиргааны төв байгууллага хариуцна гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

21.Төслийн 12 дугаар зүйлийг доор дурдсан байдлаар өөрчлөн найруулах: 

12 дугаар зүйл. Малын генетик нөөцийг судлан хөгжүүлэх 

12.1.Малын генетик нөөцийг судлан хөгжүүлэх үйл ажиллагааг Шинжлэх ухаан, технологийн тухай2 хуулийн 11.2.1-11.2.3, Инновацийн тухай хуулийн3 27.2-д заасан байгууллага, энэ хуулийн 13.3-т заасан үржүүлэг, технологийн ажил, үйлчилгээний нэгж гүйцэтгэнэ.

12.2.Энэ хуулийн 12.1-д заасан байгууллага хоорондоо болон гадаадын иргэн, хуулийн этгээдтэй малын генетик нөөцийг судлан хөгжүүлэх чиглэлээр хамтран ажиллах бол гэрээ байгуулна.

12.3.Энэ хуулийн 12.2-д заасан гэрээнд дараахь нөхцөлийг тусгана: 


12.3.1.судалгаа туршилт явуулах үндэслэл, зорилго;
 

12.3.2.төрөл, зүйлийн нэр, тоо хэмжээ; 


12.3.3.гарваль улс; 


12.3.4.судалгаа явуулах хугацаа; 


12.3.5.биоаюулгүй байдлыг хангах зохицуулалт; 


12.3.6.оюуны өмчийн эрхийн зохицуулалт, технологи дамжуулах нөхцөл; 


12.3.7.судалснаас хүлээж буй үр дүн, ашиг хүртэх хэлбэр, түүний тоогоор илэрхийлсэн үзүүлэлт; 


12.3.8.маргаан шийдвэрлэх зохицуулалт; 



12.3.9.бусад.

12.4.Судалгаа хөгжлийн чиглэлээр үүлдэр, омгийн малд туршилт, судалгаа,  шинжилгээ явуулах бол зохион бүтээгч, хамтран бүтээгч, өв залгамжлагч,  эсхүл түүний эрх олгосон этгээдээс зөвшөөрөл авна.

12.5.Мал аж ахуйн үйлдвэрлэлийн бүтээмж, үр ашгийг нэмэгдүүлэх,  эдийн засгийн бодит өсөлт бий болгох, биотехнологийн ололтыг үйлдвэрлэлд нэвтрүүлэх ажлыг улсын төсвөөс санхүүжүүлнэ.

12.6.Малын генетик нөөцийн судалгаа, туршилтын үр дүн, мэдээлэл нь малын генийн нэгдсэн сангийн бүрэлдэхүүн хэсэг байна гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

22.Төслийн “Малын үржлийн ажил, үйлчилгээг эрхлэх” гэсэн 13 дугаар зүйлийн гарчгийг “Мал үржүүлэг, технологийн ажил, үйлчилгээ” гэж өөрчлөн доор дурдсан байдлаар өөрчлөн найруулах: 

13 дугаар зүйл.Мал үржүүлэг, технологийн ажил, үйлчилгээ 

13.1.Мал үржүүлэг, технологийн ажил, үйлчилгээнд малыг ялган тэмдэглэж бүртгэлжүүлэх, үзлэг, ангилалт хийх, малын удам гарваль, ашиг шимийн гарц, чанарыг тодорхойлох, үр төлийн шинж чанарыг үнэлэх, удам зүйн үнэлгээ хийх, хянан баталгаажуулах, үржил селекцийн ажлын төлөвлөлтийг боловсруулах, сайжруулагч малыг үржилд тохируулан сонгох, цөм сүрэг бүрдүүлэх, малд зохиомол хээлтүүлэг хийх, гойд ашиг шимт мал шалгаруулах үзэсгэлэн худалдааг зохион байгуулах, үржлийн мал, малын гаралтай генетик материалыг улсын хилээр нэвтрүүлэх, малын тэжээллэг, арчилгаа, маллагаа, үржил селекцийн ажлын технологийн чиглэлээр малчин, мал бүхий иргэн, хуулийн этгээдэд мэргэжил, арга зүйн зааварчилгаа, зөвлөгөө өгөх үйл ажиллагаа (цаашид “малын үржүүлэг, технологийн ажил, үйлчилгээ” гэх)-г хамааруулна.

13.2.Малын үржлийн ажлын стратеги болон үржүүлэг, технологийн ажил, үйлчилгээний жишиг үнийг генетик нөөцийн асуудал эрхэлсэн Засгийн газрын гишүүн батална.

13.3.Mэргэжлийн итгэмжлэлтэй мэргэжилтэн, эсхүл итгэмжлэл бүхий мэргэжилтэнтэй хөдөлмөрийн гэрээ байгуулсан хуулийн этгээд үржүүлэг, технологийн ажил, үйлчилгээний хувийн хэвшлийн нэгж байгуулж /цаашид ”үржүүлэг, технологийн ажил, үйлчилгээний нэгж “гэх/ харьяалах аймаг, нийслэлийн малын генетик нөөцийн асуудал хариуцсан байгууллагад бүртгүүлснээр мал үржүүлэг, технологийн ажил, үйлчилгээг эрхлэх эрхтэй болно. Мэргэжлийн итгэмжлэл, зэрэг дэв олгох, хүчингүй болгох, сунгах журмыг малын генетик нөөцийн асуудал эрхэлсэн Засгийн газрын гишүүн батална.

13.4.Малын генетик нөөцийн асуудал хариуцсан төрийн захиргааны байгууллага үржүүлэг, технологийн ажил, үйлчилгээ эрхлэх мэргэжилтэнд  итгэмжлэл, мэргэжлийн зэрэг, дэв олгоно.

13.5.Үржүүлэг технологийн ажил, үйлчилгээг энэ хуулийн 13.3-т заасан үржүүлэг, технологийн ажил, үйлчилгээний нэгж, малчин, мал бүхий этгээд, хуулийн этгээд болон тухайн сум, дүүргийн Засаг даргатай гурвалсан гэрээ байгуулсны үндсэн дээр холбогдох хууль тогтоомж, стандартад нийцүүлэн эрхэлнэ.  

13.6.Үржүүлэг, технологийн ажил, үйлчилгээний нэгж дараахь үйл ажиллагааг хэрэгжүүлнэ: 



13.6.1.энэ хуулийн 13.2-т заасан стратегид нийцүүлэн мал үржүүлэг, технологийн ажил, үйлчилгээний стандарт, технологийг мөрдөж ажиллах;



13.6.2. үүлдэр, омгоос цөм сүрэг бүрдүүлэх, өсвөр малыг үржилд шилэн сонгох, ялган суурилах, үржлийн нас хүртэл бойжуулах, борлуулах;



13.6.3.тогтоосон хугацаанд үржлийн малд үзлэг, ангилалт, тохируулан сонголт хийх, бүртгэх;



13.6.4.бог малын хээлтүүлэгчийг сүргээс тусгаарлан, хяналтад авч бүртгэх, түрээсийн гэрээгээр ашиглуулах;




13.6.5.малын нөхөн үйлдвэрлэлийг зохицуулах, биотехнологийн ололт, биотехникийн арга нэвтрүүлэх;




13.6.6.энэ хуулийн 13.5-д заасан гэрээний дагуу зохиомол хээлтүүлгийн үйлчилгээ эрхлэх, малын тэжээллэг маллагааны технологийг мөрдүүлэх малчин, мал бүхий этгээд, хуулийн этгээдэд зөвлөгөө өгөх;



13.6.7.малын генетик нөөцийн ашиглалтын асуудлаар санал боловсруулах, эрх бүхий байгууллага, этгээдээр шийдвэр гаргуулах, гаргасан шийдвэрийг хэрэгжүүлэх;




13.6.8.гойд ашиг шимт мал сонгон шалгаруулах, үржлийн малын үзэсгэлэн, худалдааг сум, дүүргийн төрийн захиргааны байгууллагатай хамтран зохион байгуулах; 



13.6.9.мал эрлийзжүүлгийг хяналтгүй явуулж,  малын үүлдэрлэг байдлыг алдагдуулах аливаа үйл ажиллагааг таслан зогсоох; 



13.6.10.үржүүлгийн бүтээгдэхүүн болон малын гаралтай түүхий эд, бүтээгдэхүүнд чанарын үзлэг, шинжилгээ хийж бүртгэх, малчин, мал бүхий этгээд, хуулийн этгээдэд тодорхойлолт олгох;



13.6.11.энэ хуулийн 13.6.3, 13.6.4, 13.6.10-д заасан бүртгэлийн мэдээллийг сум, дүүргийн тасагт хүргүүлэх.

13.7.Малын генетик нөөцийн асуудал хариуцсан төрийн захиргааны байгууллага нь малын генетик нөөцийн бүх шатны байгууллага, үржүүлэг, технологийн ажил, үйлчилгээний нэгж, итгэмжлэлтэй мэргэжилтнийг мэргэжлийн удирдлага, арга зүйгээр хангаж ажиллана.

13.8.Үржүүлэг, технологийн ажил, үйлчилгээний нэгж өөрийн байршиж байгаагаас өөр нутаг дэвсгэрт үйлчилгээ үзүүлэх эрхтэй бөгөөд энэ тохиолдолд тухайн сум, дүүргийн тасагт хүсэлтээ илэрхийлж бүртгүүлсэн байна гэсэн саналыг дэмжье гэсэн санал хураалт явуулъя. 

Зөвшөөрсөн                9
           Татгалзсан                 2
           Бүгд                           11
           81.8 хувийн саналаар дэмжигдлээ. 

23.Төслийн 14 дүгээр зүйлд дор дурдсан агуулгатай хэсэг нэмэх:

14...Монгол мал, түүнээс гаралтай үүлдэр, омгийг тухайн бүс нутагт цэврээр үржүүлж уугуул орчинд хадгалж, хамгаална. 

14...Тодорхой зорилгоор гадаад улсаас оруулж ирсэн болон үржлийн зориулалтаар нутаг шилжүүлсэн үүлдэр, омог, тэдгээрийг ашиглан бий болсон үржлийн малыг хязгаарлагдмал хүрээнд нутагшуулан үржүүлж хадгалж, хамгаална.

14...Үржүүлгийн бүтээгдэхүүнийг зөвхөн тусгай орчинд хадгалж, малын үндэсний генийн санг бүрдүүлж хамгаална. 

14...Үржүүлгийн бүтээгдэхүүнийг хадгалах нөхцөл, аргыг стандартаар тогтооно гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  1
           Бүгд                           11
           90.9 хувийн саналаар дэмжигдлээ. 
        24.Төслийн “мал хамгаалах” гэсэн 15 дугаар зүйлийг доор дурдсан байдлаар өөрчлөн найруулах: 


15 дугаар зүйл. Мал хамгаалах 

15...Энэ хуулийн 18.1-д заасан үндэсний хөтөлбөр, малын генетик нөөцийн төлөв байдлын үнэлгээний тайланг үндэслэн мал хамгаалах үйл ажиллагааны төлөвлөгөөг улсын хэмжээнд генетик нөөцийн асуудал эрхэлсэн төрийн захиргааны төв байгууллага батална.

15...Төрөл бүрийн үүлдэр, омгийн малыг үржүүлэх бүс, байршлыг тогтоох журмыг Засгийн газар батална. 

15...Импортлох мал, үржүүлгийн бүтээгдэхүүний төрөл, тоо хэмжээг жил бүр Засгийн газар тогтооно.

15...Тоо толгой, тархалтын хувьд доройтолд орсон болон мөхөж болзошгүй байдалд хүрч буй зүйл, үүлдрийг тусгайлан хамгаалж, үржүүлэх арга хэмжээ авч хэрэгжүүлсэн малчин, мал бүхий этгээдэд Засгийн газар дэмжлэг, урамшуулал үзүүлж болно. 

15...Мэргэжлийн холбоод нь мал хамгаалах үйл ажиллагааны талаар санал, дүгнэлтийг малын генетик нөөцийн асуудал эрхэлсэн төрийн захиргааны төв байгууллагад хүргүүлнэ.

15...Биологийн олон янз байдал, удам зүйн үнэ цэнийн хувьд өвөрмөц, хязгаарлагдмал нөөц, тархалт, ашиглалт бүхий мал, зүйлийг хамгаалах арга хэмжээг Засгийн газраас олон улсын гэрээгээр хүлээсэн үүргийн дагуу хамгаалах, үхэр, хонийг махны чиглэлээр үржүүлэх арга хэмжээг Засгийн газар тусгай хөтөлбөрөөр хэрэгжүүлнэ гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  1
           Бүгд                           11
           90.9 хувийн саналаар дэмжигдлээ. 

25.Төслийн “Мал хамгаалах талаар малчин, мал бүхий этгээдийн үүрэг” гэсэн 16 дугаар зүйлийг доор дурдсанаар өөрчлөн найруулах: 

16 дугаар зүйл. Мал хамгаалах талаар малчин, мал бүхий этгээд,  хуулийн этгээдийн үүрэг 

16.1.Мал хамгаалах талаар малчин, мал бүхий этгээд, хуулийн этгээд дараахь үүрэг хүлээнэ: 
















16.1.1.малыг байгалийн эрсдэлээс хамгаалах нөхцөлийг бүрдүүлэх, тэжээл, ус, хашаа байраар хангах;













`


16.1.2.малын ашиг шимийн чиглэл, биологийн онцлогт тохирсон тэжээллэг, арчилгаа маллагааны ая тухтай, аюулгүй нөхцөлөөр хангах;


16.1.3.баталгаажсан үүлдэр, омгийн малыг нутагшсан болон уугуул орчинд нь үржүүлж хамгаалах;






















16.1.4.малыг сургах, эдлэх, харьцахдаа айлгаж зовоохгүй байх, зориулалтын уламжлалт тоног хэрэгсэл ашиглах; 


16.1.5.малын үүлдэрлэг байдал алдагдуулахыг хориглох;
















16.1.6.мал хариулах, тууварлахад уламжлалт арга, хэрэгсэл ашиглах; 


16.1.7.мал үржүүлэг, технологийн ажил, үйлчилгээг энэ хуулийн 13.3-д заасан мал үржүүлэг, технологийн ажил, үйлчилгээний нэгжээр гүйцэтгүүлэх; 


16.1.8.жил бүр малаа үзлэг, ангилалтад бүрэн хамруулж стандартын шаардлагад тэнцэхгүй малыг заазлах, хээлтүүлэгчийг үржлээс хасах гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  1
           Бүгд                           11
           90.9 хувийн саналаар дэмжигдлээ. 

26.Төслийн “Малын генийн санг хамгаалах” гэсэн 17 дугаар зүйлийг доор дурдсанаар өөрчлөн найруулах: 

17 дугаар зүйл. Малын үндэсний генийн санг хамгаалах 

17.1.Энэ хуулийн 14.4-д заасан малын үндэсний генийн санг малын генетик нөөцийн асуудал хариуцсан төрийн захиргааны байгууллагын дэргэдэх төрийн үйлчилгээний байгууллага хариуцна.


17.2.Энэ хуулийн 17.1-д заасан төрийн үйлчилгээний байгууллага  дараахь чиг үүргийг хэрэгжүүлнэ:



17.2...малын генетик нөөцийг доройтох, мөхөж устахаас сэргийлж хамгаалах, хадгалах, баяжуулах болон үйлдвэрлэл явуулах зорилгоор малын  генийн санг бүрдүүлэх;



17.2...үржүүлгийн бүтээгдэхүүний гарал үүслийн тодорхойлолт олгох, солилцох,  импортлох,  экспортлох; 


17.2...үржүүлгийн бүтээгдэхүүний хадгалалт, тээвэрлэлтийн нөхцөл, шаардлагыг ханган, ашиглалтыг энэ хуулийн 13.2-т заасан стратегийн дагуу явуулах, холбогдох бүртгэл, мэдээллийг нэгдсэн санд оруулж байх;


17.2...малын чанар, үүлдэрлэг байдлыг сайжруулах, үржүүлэг, технологийн ажил, үйлчилгээнд биотехнологийн ололт нэвтрүүлэх,  нутагшуулах, дэлгэрүүлэх; 


17.2...мал үржүүлэг, технологийн ажил, үйлчилгээг арга зүйн удирдлагаар хангах; 


17.2...мал үржүүлгийн технологичийг бэлтгэх, давтан сургах ажлыг зохион байгуулах;


17.2...зохиомол хээлтүүлгийн үйлчилгээний хүрээг тогтоох, өргөтгөх, шаардлагат багаж, тоног төхөөрөмж, урвалжаар хангах; 



17.2...үүлдэр, омгийн мал, түүний үржүүлгийн бүтээгдэхүүнд молекул генетикийн шинжилгээ хийх;

 
17.2...импортоор оруулж ирсэн гойд ашиг шимт малын үрийг хадгалах.

17.3.Малын үндэсний генийн санд үржүүлгийн бүтээгдэхүүн байршуулах, бүртгэх, зарцуулах, хяналт тавих болон гойд ашиг шимт мал шалгаруулах журам, энэ хуулийн 17.1-д заасан байгууллагын үйл ажиллагааны бүтэц, орон тоог малын генетик нөөцийн асуудал эрхэлсэн Засгийн газрын гишүүн батална. 

17.4.Энэ хуулийн 17.1-д заасан байгууллага нь донор болон тээгч малтай байна гэсэн саналыг дэмжье гэсэн санал хураалт явуулъя. 

Зөвшөөрсөн                9
           Татгалзсан                  2
           Бүгд                           11
           81.8 хувийн саналаар дэмжигдлээ. 

27.Төслийн “Малын генетик нөөцийн үйл ажиллагааг хэрэгжүүлэх” гэсэн 18 дугаар зүйлийг доор дурдсанаар өөрчлөн найруулах: 

18 дугаар зүйл. Малын генетик нөөцийн үйл ажиллагааг хэрэгжүүлэх 

18.1.Төрөөс хүнс, хөдөө аж ахуйн талаар баримтлах бодлого, энэ хуулийн 8.3-т заасан тайланг үндэслэн малын генетик нөөцийг хадгалах, хамгаалах, ашиглах үндэсний хөтөлбөрийг Засгийн газар батална. 

18.2.Малын генетик нөөцийн үйл ажиллагааг төлөвлөх, удирдан зохион байгуулах, хэрэгжүүлэх чиг үүргийг улсын хэмжээнд малын генетик нөөцийн асуудал эрхэлсэн төрийн захиргааны байгууллага, энэ хуулийн 17.1-д заасан төрийн үйлчилгээний байгууллага, аймаг, нийслэлд малын генетик нөөцийн асуудал хариуцсан байгууллага, сум, дүүрэгт тасаг, энэ хуулийн 13.3-д заасан үржүүлэг, технологийн ажил, үйлчилгээний нэгж тус тус хариуцан гүйцэтгэнэ. 

18.3.Малын генетик нөөцийн асуудал хариуцсан аймаг, нийслэлийн  байгууллага дараахь чиг үүргийг хэрэгжүүлнэ: 



18.3...малын генетик нөөцийн үйл ажиллагааг төлөвлөх, хэрэгжилтийг зохион байгуулах, сурталчлах, тайлагнах; 



18.3...орон нутгийн удирдлага, сум дүүргийн тасаг, үржүүлэг, технологийн ажил, үйлчилгээний нэгжийг удирдлагаар хангах, зөвлөгөө өгч, дэмжлэг үзүүл‎эх; 



18.3...үржүүлэг, технологийн ажил, үйлчилгээний нэгжийг бүртгэх;



18.3...мал үржүүлэг, технологийн ажил, үйлчилгээнд технологийн хяналт тавих; 



18.3...мал үржүүлэг, технологийн ажлын мэдээ, энэ хуулийн 6.1-т заасан бүртгэлийн мэдээ, малчин, мал бүхий этгээд, хуулийн этгээдэд төрөөс олгох урамшууллын мэдээллийг энэ хуулийн 6.5-д заасан нэгдсэн санд оруулах;




18.3...үржлийн малд үзлэг ангилалт хийх, цөм сүрэг бүрдүүлэх, гойд ашиг шимт мал сонгон шалгаруулах, борлуулах, солилцох ажлыг зохион байгуулах, хэрэгжүүлэх; 



18.3...үүлдэр, омгийн малд хянан магадлагаа хийх, баталгаажуулах ажлыг зохион байгуулах, хэрэгжүүлэх; 

18.4.Малын генетик нөөцийн асуудал хариуцсан сум, дүүргийн тасаг дараахь чиг үүргийг хэрэгжүүлнэ: 



18.4...малын генетик нөөцийг ашиглах, хамгаалах арга хэмжээг төлөвлөх, хэрэгжилтийг зохион байгуулах, сурталчлах, тайлагнах; 



18.4...үржүүлэг, технологийн ажил, үйлчилгээнд малыг тогтоосон хугацаанд бүрэн хамруулах, энэ хуулийн 13.5-д заасан гэрээний биелэлтэд хяналт тавих;



18.4...мал сүргийн оновчтой бүтэц, зохистой харьцаа, хээлтэгч, хээлтүүлэгчийн тохироонд хяналт тавих; 



18.4...малын генетик нөөцийн бүртгэл мэдээллийн сан бүрдүүлж, бүртгэлийн мэдээллийг аймаг, нийслэлийн албанд хүргүүлэх;



18.4...генетик нөөцийг хамгаалах, түүнтэй холбоотой судалгааны үр дүнг үйлдвэрлэлд нэвтрүүлэх; 



18.4...сургалт зохион байгуулах, мэдээллээр хангах, уламжлалт мэдлэгийг баримтжуулан бүртгэж, түгээн дэлгэрүүлнэ.


18.5.Аймаг, нийслэлд малын генетик нөөцийн асуудал хариуцсан байгууллага шинээр нээх болон шинэчлэн зохион байгуулагдаж байгаа үржүүлэг, технологийн ажил үйлчилгээний нэгжийг бүртгэхдээ дараахь шаардлага хангасан эсэхийг магадлаж ажлын таван өдөрт багтаан бүртгэх, эс зөвшөөрвөл албан бичгээр хариу мэдэгдэнэ.



18.5.1.хуулийн этгээдийн улсын бүртгэлийн гэрчилгээний хуулбар 




18.5.2.итгэмжлэлийн хуулбар;

`

18.5.3.үржүүлэг, технологийн ажил үйлчилгээ үзүүлэх хүрээ, нэр төрөл, зорилго чиглэлээ тодорхойлсон бизнес төлөвлөгөөтэй байх;




18.5.4.харьяа сум, дүүргийн тасаг энэ хуулийн 18.5.1, 18.5.2, 18.5.3-д заасан шаардлагыг хангасан тухай дүгнэлт гаргасан байх.


18.6.Аймаг, нийслэлд малын генетик нөөцийн асуудал хариуцсан байгууллага нь энэ хуулийн 18.5.1,18.5.2, 18.5.3-д заасан шаардлагыг хангасан тухай нотлох баримтыг үнэн зөв, бүрэн ирүүлсэн бол бүртгэхээс татгалзах эрхгүй гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

28.Төслийн 19 дүгээр зүйлийн 19.1 дэх зүйлийг доор дурдсанаар өөрчлөн найруулах.

19.1.Малын генетик нөөцийн асуудал эрхэлсэн төрийн захиргааны төв байгууллагын дэргэд орон тооны бус Үндэсний зөвлөлдөх хороо /цаашид “хороо” гэх/  ажиллана гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

29.Төслийн 19 дүгээр зүйлийн 19.6 дахь зүйлийг хасах.

19.6.Хорооны бүрэлдэхүүний 40 хүртэл хувийг 2 жил тутамд өөрчлөн томилж болно гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

30.Төслийн 19 дүгээр зүйлийн 19.7.2 дахь хэсгийг хасах. 

19.7.2.малын генетик нөөцийн талаархи хууль тогтоомж, хөтөлбөр, төлөвлөгөөний хэрэгжилт, түүнийг боловсронгүй болгох асуудал гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

31.Төслийн 19 дүгээр зүйлийн 19.7 дахь зүйлийг доор дурдсанаар өөрчлөн найруулж зүйл заалтын дугаарыг өөрчлөх.


19.6.Хороо дараахь чиг үүргийг хэрэгжүүлнэ: 



19... уламжлалт болон эрчимжсэн мал аж ахуй бүсчилэн хөгжүүлэх талаар санал боловсруулах.



19...салбар болон салбар дундын түвшинд малын генетик нөөцийн үйл ажиллагааны уялдаа холбоог сайжруулах талаар чиглэл гаргах;



19...тухайн жилд импортлох генетик нөөц, нутагшуулах малын ашиг шимийн чиглэл, тоо хэмжээний талаар зөвлөмж гаргах ;



19...малын генетик нөөцийг хамгаалах, ашиглах, судлан хөгжүүлэх болон энэ хуулийн 8.2-т заасан тайланг хэлэлцэн дүгнэлт гаргах;



19...энэ хуулийн 9.6-д заасан үүлдэр, ашиг шимийн зөвлөлийн үйл ажиллагаанд чиглэл өгөх. 



19...хууль тогтоомжид заасан бусад чиг үүрэг гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

32.Төслийн “Малын генетик нөөцийн үйл ажиллагааны санхүүжилт” гэсэн 20 дугаар зүйлийг доор дурдсанаар өөрчлөн найруулах: 

20 дугаар зүйл. Малын генетик нөөцийн үйл ажиллагааны санхүүжилт 

20.1.Малын генетик нөөцийн үйл ажиллагааны санхүүжилт дараахь эх үүсвэрээс бүрдүүлнэ: 



20.1.1.улсын болон орон нутгийн төсөв; 



20.1.2.бүсийн болон олон улсын байгууллагын хамтын ажиллагааны оролцооны санхүүжилт;




20.1.3.бусад эх үүсвэр.

20.2.Малын генетик нөөцийн үйл ажиллагааны дараахь зардлыг улсын төсвөөс санхүүжүүлнэ: 


20.2...малын генетик нөөцийн бүртгэл, мэдээллийн нэгдсэн сан, үндэсний генийн санг бүрдүүлэх, ажиллуулах; 



20.2...малын генетик нөөцийн төлөв байдлыг тодорхойлох, үнэлэх;


20.2...төрийн өмчийн цөм сүрэг бүрдүүлэх болон үржлийн малд үзлэг, ангилалт хийх, баталгаажуулах, гойд ашиг шимт мал шалгаруулах;


20.2...удам зүйн үнэлгээ хийх үйл ажиллагааны зардал; 


20.2...биотехнологийн ололтыг үйлдвэрлэлд нэвтрүүлэх;


20.2...хязгаарлагдмал нөөц, тархац, ашиглалттай, үнэ цэнийн хувьд өвөрмөц малыг хамгаалах;



20.2...мал, үржүүлгийн бүтээгдэхүүн, малын гаралтай түүхий эд, бүтээгдэхүүнд чанарын үзлэг, шинжилгээ хийх.

20.3.Малын генетик нөөцийг хамгаалахтай холбогдсон дараахь зардлыг орон нутгийн төсвөөс санхүүжүүлнэ: 


20.3...генетик нөөцийн биологийн ашигт шинж чанарыг бататган сайжруулах болон малын үржлийн ажлын ололтыг хянан баталгаажуулах, цөм сүргийг сайжруулах; 


20.3...малын бэлчээр, хадлан сайжруулах, тэжээл, худаг, уст цэгийн  хүртээмжийг нэмэгдүүлэх арга хэмжээ; 


20.3...тодорхой үүлдэр, омгийн малыг гардан маллаж, үүлдэрлэг байдлыг нь хамгаалж, сайжруулж буй малчин өрхөд үзүүлэх дэмжлэг, урамшуулал;


20.3...өсвөр хээлтүүлэгчийг шилэн сонгож, ялган суурилж, үржлийн нас хүртэл бойжуулах;


20.3...малын генетик нөөцийн сурталчилгааны зардал; 


20.3...энэ хуулийн 18.4.8-д заасан сургалт зохион байгуулах, уламжлалт мэдлэгийг баримтжуулан бүртгэх, түгээн дэлгэрүүлэх зардал гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

33.Төслийн “Хууль тогтоомж зөрчигчид хүлээлгэх хариуцлага” гэсэн 21 дүгээр зүйлийг доор дурдсанаар өөрчлөн найруулах: 

21.1.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ.

21.2.Энэ хуулийг зөрчсөн хүн, хуулийн этгээдэд Эрүүгийн хууль эсхүл Зөрчлийн тухай хуульд заасан хариуцлага хүлээлгэнэ гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

34.Энэ хуулийг 2016 оны 9 дүгээр сарын 01-ний өдрөөс эхлэн дагаж мөрдөнө  гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  1
           Бүгд                           11
           90.9 хувийн саналаар дэмжигдлээ. 

Найруулгын шинжтэй саналын томьёоллоор санал хураалт явуулав. 

Хоёр. Найруулгын шинжтэй санал 

Л.Эрдэнэчимэг: -1.Төслийн 2.1-д “Үндсэн хууль” гэсний өмнө “Монгол Улс” гэж, төслийн 4.1.3-д “хөврөл” гэсний дараа “сорьц” гэж, 4.1.5-д “төрөл”  гэсний дараа “зүйл, үүлдэр, омог” гэж, төслийн 19 дүгээр зүйлийн гарчигт  “үндэсний” гэсний дараа “зөвлөлдөх” гэж, төслийн 19.2-т “байгууллага” гэсний дараа “үүлдрийн зөвлөл, үйлдвэрлэгч, боловсруулах салбарын болон” гэж тус тус нэмэх гэсэн саналыг дэмжье гэсэн санал хураалт явуулъя. 

Зөвшөөрсөн                9
           Татгалзсан                  2
           Бүгд                           11
           81.8 хувийн саналаар дэмжигдлээ. 

2.Төсөл дэх “генетик материал” гэснийг тохиолдол бүр “үржүүлгийн бүтээгдэхүүн” гэж,  “малын селекц, үржүүлэг, технологи” гэснийг тохиолдол бүрд “мал үржүүлэг, технологийн ажил, үйлчилгээ” гэж, “хөдөө аж ахуйн асуудал хариуцсан төрийн захиргааны төв байгууллага” гэснийг тохиолдол бүрд “малын генетик нөөцийн асуудал эрхэлсэн төрийн захиргааны төв байгууллага” гэж, “малын гарваль” гэснийг тохиолдол бүрд “малын удам гарваль” гэж, “дээж, сорьц дээж” гэснийг тохиолдол бүр “сорьц” гэж, төслийн 4.1.8-д “генетик нөөцийг” гэснийг “малыг” гэж, “үйл ажиллагааны бүрдлийг” гэснийг “орчин зүйн бүрдлийг” гэж,  төслийн 6.8-д “аргачлалыг” гэсний дараахь “оюуны өмчийн”  гэснийг “соёлын” гэж, төслийн 14.1.3-д “зохиомол” гэснийг “тусгай” гэж, төслийн 19.3-д “нэрийг дэвшүүлэхгүй” гэснийг “төлөөллийг оролцуулахгүй” гэж, төслийн 20.3.2-т “усан хангамжийн” гэснийг “худаг, уст цэгийн”  гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн               11
           Татгалзсан                  0
           Бүгд                           11
           100.0 хувийн саналаар дэмжигдлээ. 

3.төслийн 4.1.3-аас “бүрэлдэхүүнийг” гэснийг, төслийн 4.1.5-д “хэмжээ” гэсний дараахь “тэдгээрийн” гэснийг, төслийн 4.1.8-д “уугуул орчноос нь” гэсний дараахь “өөр орчинд” гэснийг, төслийн 4.1.11-д “малын” гэсний дараахь “генетик нөөцийн” гэснийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн               10
           Татгалзсан                  1
           Бүгд                           11
           90.9 хувийн саналаар дэмжигдлээ. 

Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ц.Оюунгэрэл танилцуулахаар тогтов.

Уг асуудлыг 15 цаг 38 минутад хэлэлцэж дуусав.

Гурав. “Хөдөө аж ахуйн “Халх гол” үндэсний бүтээн байгуулалтын бүс байгуулах тухай” Улсын Их Хурлын тогтоолын төсөл /Засгийн газар 2016.05.05-ны өдөр өргөн мэдүүлсэн, анхны хэлэлцүүлэг/

Хэлэлцэж байгаа асуудалтай холбогдуулан Хүнс, хөдөө аж ахуйн яамны төрийн нарийн бичгийн дарга Н.Ариунболд, мөн яамны Стратегийн бодлого, төлөвлөлтийн газрын ахлах шинжээч Б.Алтанцэцэг, Хүнс, хөдөө аж ахуйн яамны дэргэдэх Халх гол төслийн захирал Ж.Энхжаргал нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны зөвлөх Б.Мөнхцэцэг, Б.Баярмаа, референт Г.Алтанцэцэг нар байлцав.


Хуулийн төслийг анхны хэлэлцүүлэгт бэлтгэсэнтэй холбогдуулан Улсын Их Хурлын гишүүн Сундуйн Батболд, С.Оюун нарын тавьсан асуултад Хүнс, хөдөө аж ахуйн сайд Р.Бурмаа, мөн яамны төрийн нарийн бичгийн дарга Н.Ариунболд нар хариулж, тайлбар хийв. 

Л.Эрдэнэчимэг: -“Хөдөө аж ахуйн “Халх гол” үндэсний бүтээн байгуулалтын бүс байгуулах тухай” Улсын Их Хурлын тогтоолын төслийг анхны хэлэлцүүлгээр нь баталъя гэсэн саналыг дэмжье гэсэн санал хураалт явуулъя. 

Зөвшөөрсөн                8
           Татгалзсан                  3
           Бүгд                           11
           72.7 хувийн саналаар дэмжигдлээ. 

Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ц.Оюунгэрэл танилцуулахаар тогтов.

Уг асуудлыг 15 цаг 51 минутад хэлэлцэж дуусав.

Дөрөв. Хог хаягдлын тухай /шинэчилсэн найруулга/ болон холбогдох бусад хуулийн төслүүд /Засгийн газар 2016.04.28-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Байгаль орчин, ногоон хөгжил, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Р.Дэжид, мөн газрын ахлах мэргэжилтэн Л.Жаргалсайхан, Нийслэлийн захирагчийн ажлын албаны Тохижилт, хог хаягдлын удирдлагын хэлтсийн мэргэжилтэн С.Аригуун, Нэгдсэн Үндэстний Байгууллагын Аж үйлдвэрийн газрын төслийн зохицуулагч Б.Дэлгэрбаяр нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны  зөвлөх Б.Мөнхцэцэг, Б.Баярмаа, референт Г.Алтанцэцэг нар байлцав.

Улсын Их Хурлын гишүүдээс асуулт гараагүй болно.

Улсын Их Хурлын гишүүн Ц.Оюунгэрэл хуулийн төслийг анхны хэлэлцүүлгээр нь батлах горимын санал гаргав. 

Л.Эрдэнэчимэг: -1.Улсын Их Хурлын гишүүн Ц.Оюунгэрэлийн гаргасан, Хог хаягдлын тухай /шинэчилсэн найруулга/ болон холбогдох бусад хуулийн төслүүд  хуулийн төслийг анхны хэлэлцүүлгээр нь баталъя гэсэн горимын саналыг дэмжье гэсэн санал хураалт явуулъя. 

Зөвшөөрсөн              10
           Татгалзсан                  1
           Бүгд                           11
           90.9 хувийн саналаар горимын санал дэмжигдлээ. 

Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Сундуйн Батболд танилцуулахаар тогтов.

Уг асуудлыг 15 цаг 54 минутад хэлэлцэж дуусав.

Тав. Газрын тухай хуульд нэмэлт оруулах тухай хуулийн төсөл /Засгийн газар 2016.04.28-ны өдөр өргөн мэдүүлсэн, хэлэлцэх эсэх/

Хэлэлцэж байгаа асуудалтай холбогдуулан Хүнс, хөдөө аж ахуйн яамны төрийн нарийн бичгийн дарга Н.Ариунболд, мөн яамны Стратегийн бодлого, төлөвлөлтийн газрын ахлах шинжээч Б.Алтанцэцэг нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны зөвлөх Б.Мөнхцэцэг, Б.Баярмаа, референт Г.Алтанцэцэг нар байлцав.


Хууль санаачлагчийн илтгэлийг Хүнс, хөдөө аж ахуйн сайд Р.Бурмаа танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн Сундуйн Батболдын тавьсан асуултад  Хүнс, хөдөө аж ахуйн яамны төрийн нарийн бичгийн дарга Н.Ариунболд хариулж, тайлбар хийв.

Улсын Их Хурлын гишүүд үг хэлээгүй болно.

 Л.Эрдэнэчимэг: -Газрын тухай хуульд нэмэлт оруулах тухай хуулийн төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн              10
           Татгалзсан                  1
           Бүгд                           11
           90.9 хувийн саналаар дэмжигдлээ. 

Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Л.Эрдэнэчимэг танилцуулахаар тогтов.

Хуралдаан 1 цаг 20 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 16 цаг 05 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС,

ХӨДӨӨ АЖ АХУЙН БАЙНГЫН


ХОРООНЫ ДАРГА                                                            Л.ЭРДЭНЭЧИМЭГ

 
Тэмдэглэл хөтөлсөн: 


ПРОТОКОЛЫН АЛБАНЫ                                            

ШИНЖЭЭЧ                                                                         М.НОМИНДУЛАМ
МОНГОЛ УЛСЫН ИХ ХУРЛЫН 2016 ОНЫ ХАВРЫН ЭЭЛЖИТ ЧУУЛГАНЫ БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

05 ДУГААР САРЫН 18-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Л.Эрдэнэчимэг: -2016 оны 01 дүгээр сарын 22-ны өдөр өргөн мэдүүлсэн анхны хэлэлцүүлэгт


2.Малын генетик нөөцийн тухай хуулийн төсөл Засгийн газар 2015 оны 07 дүгээр сарын 09-ний өдөр өргөн мэдүүлсэн, анхны хэлэлцүүлэг

3.“Хөдөө аж ахуйн “Халх гол” үндэсний бүтээн байгуулалтын бүс байгуулах тухай” Улсын Их Хурлын тогтоолын төсөл анхны хэлэлцүүлэг

4.Хог хаягдлын тухай хуулийн төсөл болон холбогдох бусад хуулийн төсөл 2016 оны 04 дүгээр сарын 28-ны өдөр Засгийн газар өргөн мэдүүлсэн, анхны хэлэлцүүлэг

5.Газрын тухай хуульд нэмэлт оруулах тухай хуулийн төсөл Засгийн газар 2016 оны 04 дүгээр 28-ны өдөр өргөн мэдүүлсэн, хэлэлцэх эсэх.

Хэлэлцэх асуудлаар саналтай гишүүд байна уу? Алга байна. Саналтай гишүүн байхгүй бол хэлэлцэх асуудалдаа оръё. 

Нэг. Геодези, зураг зүйн тухай хуульд нэмэлт оруулах тухай болон холбогдох бусад хуулийн төслүүд /Засгийн газар 2016.01.22-ны өдөр өргөн мэдүүлсэн, анхны хэлэлцүүлэг/

Ажлын хэсгийг танилцуулъя. Барилга, хот байгуулалтын яамны төрийн  нарийн бичгийн дарга Болортуяа, Барилга, хот байгуулалтын яамны Хот байгуулалт, газрын харилцааны бодлогын газрын даргын гүйцэтгэгч Ууганбаяр, Газрын харилцаа, геодези, зураг зүйн газрын дарга Хүрэлшагай.


Хэлэлцэх асуудалтай холбогдуулан асуулт асуух гишүүд байна уу? Батзандан гишүүнээр тасалъя. Батзандан гишүүн саналаа хэлье.


Ж.Батзандан: -Геодези, зураг зүйн тухай хуульд нэмэлт оруулах тухай хуулийн төсөл 2016 оны 01 дүгээр сарын 21-ний өдөр өргөн баригдсан. Ер нь 2015 оноос эхлээд хэлэлцэгдээд яваад байгаа юм. Энэ жижигхэн хууль байгаа. Геодези, зураг зүйн асуудал тоон технологид шилжчихсэн учраас энэ хуульд нэмэлт оруулах бололцоо боломж байгаа. Нөгөө талаас энэ нэмэлтийг бид яаралтай хийснээр аж ахуй нэгж бизнесийн харилцаанд хөнгөлөлт дэмжлэг үзүүлэх ийм бололцоо боломж байгаа юм. Үүнийг анхны хэлэлцүүлгээр нь яаралтай батлах нь зүйтэй гэдэг саналтай байна. 


Л.Эрдэнэчимэг: -Анхны хэлэлцүүлгээр нь баталъя гэсэн санал  дээр санал хураалт явуулах уу? Санал хураалт. 


Санал 100 хувь дэмжигдлээ. Батзандан гишүүн микрофондоо хэлчих. 


Ж.Батзандан: -Геодези, зураг зүйн тухай хуульд нэмэлт оруулах тухай хуулийг батлагдсан өдрөөс нь дагаж мөрдөх нь зүйтэй гэдэг саналтай байгаа. 


Л.Эрдэнэчимэг: -Батзандан гишүүний гаргасан саналаар санал хураалт явуулъя. Санал хураалт.


Санал дэмжигдлээ. 


Төрийн нууцын жагсаалт батлах тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаар Аюулгүй байдал, гадаад бодлогын байнгын хорооноос гаргасан санал, дүгнэлт ирсэн байгаа. Гишүүдэд тараасан байгаа шүү. Дараагийнхаа асуудалд оръё. Байнгын хорооны санал, дүгнэлтийг танилцуулах гишүүнийг томилъё. Батзандан гишүүнээр уншуулъя. 


Хоёрдугаар асуудалдаа оръё. 


Хоёр. Малын генетик нөөцийн тухай /шинэчилсэн найруулга/ болон холбогдох бусад хуулийн төслүүд /Засгийн газар 2015.07.09-ний өдөр өргөн мэдүүлсэн, анхны хэлэлцүүлэг/


Хэлэлцэж байгаа асуудалтай холбогдуулан хуралдаанд оролцож байгаа ажлын хэсгийг танилцуулъя. Ариунболд Хүнс, хөдөө аж ахуйн яамны төрийн нарийн бичгийн дарга, Анунаран мөн яамны Стратегийн бодлого, төлөвлөлтийн газрын дарга, Жавхлан мөн яамны Мал аж ахуйн бодлогын хэрэгжилтийг зохицуулах газрын дарга, Алтанцэцэг  Стратегийн бодлого, төлөвлөлтийн газрын ахлах шинжээч, Сувдаа Стратегийн бодлого, төлөвлөлтийн газрын ахлах мэргэжилтэн, Батцэцэг Хүнс, хөдөө аж ахуйн яамны Мал аж ахуйн салбарын бодлогын эрх зүйн асуудал хариуцсан мэргэжилтэн, Минжигдорж Мал аж ахуйн эрдэм шинжилгээний хүрээлэнгийн зөвлөх, Ганбат Дэлхийн банкны Хөдөө аж ахуйн маркетинг төслийн мэргэжилтэн. 


Нийт зарчмын 34 саналаар санал хураалт явуулна. Хэлэлцэж байгаа асуудалтай холбогдуулж асуулт тус бүр дээр асуух асуулттай гишүүд байвал хэлээд яваарай. Зарчмын зөрүүтэй саналыг хураалгаж эхэлье. 

Зарчмын зөрүүтэй санал:

1.Төслийн 2 дугаар зүйлийн 2.1 дэх хэсгийн “Үндсэн хууль гэсний дараа “Амьтан ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт шалгалтын тухай хууль,” гэж нэмэх. Санал хураалт.


1 дүгээр санал 100 хувь дэмжигдлээ. 

2.Төслийн 3 дугаар зүйлийн 3.1, 3.2 дахь хэсгийг нэгтгэж доор дурдсан байдлаар өөрчлөн найруулах:


3.1.Энэ хууль нь Монгол Улсад үржүүлж байгаа мал, үржүүлгийн бүтээгдэхүүн болон тэдгээртэй холбогдсон уламжлалт мэдлэгт хамааралтай харилцаанд үйлчилнэ. Санал хураалт.

Санал дэмжигдлээ. 

3.Төслийн 4 дүгээр зүйлийн 4.1.2 дахь заалтыг доор дурдсан байдлаар өөрчлөн найруулах:


  4.1.2.“мал” гэж таван хошуу мал болон гэршүүлэн үржүүлж байгаа бусад тэжээвэр амьтныг; Санал хураалт.

Санал 90 хувиар дэмжигдлээ. 

4.Төслийн 4 дүгээр зүйлийн 4.1.4 дэх заалтыг доор дурдсан байдлаар өөрчлөн найруулах:

4.1.4.“уламжлалт мэдлэг” гэж малын генетик нөөцийг ашиглах явцад  өвлөгдөн уламжлагдаж ирсэн арга, аман болон бичгэн хэлбэрийн мэдээлэл, дадал заншлыг; Санал хураалт.

Санал 90 хувиар дэмжигдлээ. 

5.Төслийн 4 дүгээр зүйлийн 4.1.10 дахь заалтыг доор дурдсан байдлаар өөрчлөн найруулах:


4.1.10.“гарваль улс” гэж уугуул орчиндоо байгаа малын генетик нөөцийг эзэмшигч улс орныг; Санал хураалт.

Санал 100 хувиар батлагдлаа. 

6.Төслийн 4 дүгээр зүйлийн 4.1 дэх хэсэгт доор дурдсан заалтыг нэмэх:

`
4.1...“цөм сүрэг” гэж тухайн үүлдэр, омгоос  үржил, ашиг шимийн хэмжээ, чанараар шилэн сонгож үржүүлж байгаа бүлэг малыг; Санал хураалт.

Санал 90 хувиар дэмжигдлээ. 

7.Төслийн 4 дүгээр зүйлийн 4.1 дэх хэсэгт доор дурдсан заалтыг нэмэх:

4.1...“гойд ашиг шимт мал” гэж үүлдэр, омгийн мал сүргээс үржил, ашиг шимийн нэг буюу хэд хэдэн чанараар онцлог давуу болох нь баталгаажсан малыг; Санал хураалт.

Санал 100 хувиар дэмжигдлээ. 

8.Төслийн 4 дүгээр зүйлийн 4.1 дэх хэсэгт доор дурдсан заалтыг нэмэх:



4.1...”малчин” гэж Хөдөлмөр эрхлэлтийг дэмжих” тухай хуулийн 3.1.9-д заасныг; Санал хураалт.

Санал 100 хувиар дэмжигдлээ. 

9.Төслийн 4 дүгээр зүйлийн 4.1 дэх хэсэгт доор дурдсан заалтыг нэмэх:



4.1...”мал бүхий этгээд” гэж Хувь хүний орлогын албан татварын тухай хуулийн 4.1.3-д заасныг; Санал хураалт.

Санал 100 хувиар дэмжигдлээ. 

10.Төслийн 4 дүгээр зүйлийн 4.1 дэх хэсэгт доор дурдсан заалтыг нэмэх:


4.1...”хуулийн этгээд” гэж Иргэний хуулийн 25.1-д заасныг; Санал хураалт.

Санал 100 хувь дэмжигдлээ. 

11.Төслийн 4 дүгээр зүйлээс 4.1.6 дахь заалтыг тус тус хасах:

4.1.6.“малын генетик нөөцийн үйл ажиллагаа” гэж энэхүү нөөцийг бүртгэх, төлөв байдлыг тодорхойлох, ашиглах, судлан сайжруулах, хадгалах, хамгаалахтай холбоотой цогц арга хэмжээг; Санал хураалт.

Санал 100 хувь дэмжигдлээ. 

12.Төслийн 4 дүгээр зүйлээс 4.1.9 дэх заалтыг хасах:


4.1.9.“малын генийн сан” гэж тусгай орчинд хадгалагдаж байгаа малын генетик материал, сорьц, дээж бүхий цуглуулгыг; Санал хураалт.

Санал 100 хувь дэмжигдлээ.

13.Төслийн 4 дүгээр зүйлээс 4.1.12 дахь заалтыг хасах:

4.1.12.“малын генетик нөөц ашигласны үр шим” гэж малын генетик нөөцийг ашиглан хувийн, эсхүл өрхийн хүнсний болон ахуйн хэрэглээг хангах үйл ажиллагаанаас малчин, мал бүхий иргэний хүртэх үр дүнг; Санал хураалт.

Санал 100 хувь дэмжигдлээ.

14.Төслийн 4 дүгээр зүйлээс 4.1.13 дахь заалтыг хасах:

4.1.13.“малын генетик нөөцийг ашигласнаас олох ашиг” гэж малын генетик нөөц, түүнийг ашиглан гаргаж авсан бүтээгдэхүүн, бараа, түүхий эдийг арилжих, судлах үйл ажиллагаанаас иргэн, хуулийн этгээдийн олж байгаа орлогын аливаа хэлбэрийг. Санал хураалт.

Санал 80 хувиар дэмжигдлээ.

15.Төслийн “Малын генетик нөөцийн үйл ажиллагаанд баримтлах зарчим” гэсэн 5 дугаар зүйлийг хасах: Санал хураалт.


Санал 100 хувь дэмжигдлээ. 

Батзандан гишүүн асууя.

Ж.Батзандан: -Малын генетик нөөцийн тухай хуулийн төслийг анхны  хэлэлцүүлэгт оруулж байгаа, зарчмын зөрүүтэй саналуудаа хурааж байна. Энэ хуулийг дэмжиж байгаа. Тэгэхээр хуулийн зорилго бол малын бүс нутгийн онцлогт тохирсон үүлдэр, омог шинээр бий болгох, малын үүлдэрлэг, бараалаг ашигтай байдлыг сайжруулах, ашиг шимийг нэмэгдүүлэх, малын эрсдэл давах чадавхыг бэхжүүлэх, мал аж ахуйн салбарт өрсөлдөөн бий болгох, нэмэгдүүлэх, генетик нөөцийг нэмэгдүүлэх, ашиглах, зорилго зорилтоо хуульд маш сайн тодорхойлж байгаа. Малын генетик нөөцийг нэмэгдүүлэх чиглэлээр улсын төсөвт хөрөнгө мөнгө суулгана гэж заасан байгаа. Тэгэхээр энэ хууль мэдээж батлагдана. Бас хуулийг хэрэгжүүлэхэд мөнгө хэрэгтэй. Хөрөнгө хэрэгтэй. Энэ хууль батлагдан гарсны дараа 2017 оны төсөвт генетик нөөцийг нэмэгдүүлэх чиглэлд хэдэн тэрбумыг суулгана гэж төлөвлөсөн юм байна вэ? 

Хоёрдугаарт, яг хууль батлагдан гарсны дараа нэн тэргүүнд малын энэ төрлийн үүлдэр угсааг сайжруулна гэсэн нэн тэргүүнд хийх ажлаа тайлбарлаж өг, 2017 оноос эхлээд үүнийг ийх гэж байгаа юм. Үүнийг хийхийн тулд энэ хууль, эрх зүйн орчин хэрэгтэй байгаа юм гэдэг талаар тайлбар өгөөч. Мэдээж олон удаа ярьсан. Тэгэхдээ дахиад сонирхъё. Малчид, хөдөө аж ахуйн мэргэжилтнүүд сонирхож сонсохыг хүсэж байгаа байх. Хэдэн тэрбум төгрөг улсын төсөвт тавих гэж байгаа юм бэ, хэрэгтэй байгаагаа хэлээд байх. 

Л.Эрдэнэчимэг: -Ажлын хэсгээс хэн хариулах вэ? 3 дугаар микрофон.

Н.Ариунболд: -Ажлын хэсгийн гишүүн, Хүнс, хөдөө аж ахуйн яамны төрийн нарийн бичгийн дарга Батзандан гишүүний асуултад хариулъя. Хуулийн төсөлд шинэ бүтэц нэмэгдэхгүй, албан байгууллага байгуулагдахгүй одоо байгаа бүтцээрээ ажиллана. Одоо ажиллаж байгаа сум дүүргийн тасаг, хувийн хэвшлийн мал, үржүүлэг технологийн ажил үйлчилгээний нэгжүүд ажиллах ба аймаг, нийслэл, хүнс, хөдөө аж ахуйн газар дахь улсын түвшинд нийтдээ байгууллагууд хэвээрээ байна. Төслийн 13,  18, 18.3, 18.4-т энэ зүйлийг тусгасан. Байгууллагын хувьд 17 тэрбум төгрөг жилдээ төсөвлөгдөж явж байгаа энэ хэвээрээ байна. Ер нь цаашдаа улсын төсвөөс мал аж ахуйн салбарт зарцуулж байгаа санхүүжилт хэлбэлзэлтэй байгаа нь 2012 онд 56.6 тэрбум төгрөгийн санхүүжилт хийгдэж байсан бол энэ хэмжээ жилээс жилд бууралттай байгаа. 2016 онд 38.1 тэрбум болсон. Энэ хууль батлагдсанаар нэмэлт төсөв учрахгүй ерөнхийдөө дунджаар 45 тэрбум орчим төгрөг бүхэлдээ мал аж ахуйн салбарт төсөвлөгдөөд явах боломжтой гэж үзэж байгаа юм. 

Л.Эрдэнэчимэг: -Батзандан гишүүн.

Ж.Батзандан: -Хөдөө аж ахуйн яамны төсөв бол харьцангуй бага байгаа. Генетик нөөцийн тухай хууль батлагдсаны дараа зүүн аймгийн Баяндэлгэрийн улаан ямааг баруун аймагт аваачиж үржүүлэх бололцоо боломжийг улс зохион байгуулна гэж би бодож байгаа. Эрдэнэцагааны илүү нугаламтай хонийг магадгүй Увсад аваачиж үржүүлэх шаардлага гарч магадгүй. Үүний төлөө генетик нөөцийн хууль батлагдаж байгаа гэж бодож байгаа юм. Францын 40 литр гардаг үнээг Монголд авчирч үржүүлнэ гэж би ойлгож байгаа. Тэгэхээр үүн дээр бид нар тодорхой мөнгөн хөрөнгийг тавьж өгөх ёстой. Үүнийг ерөнхийд нь ярих биш генетик нөөцийн хууль гарсны дараа хөдөө аж ахуйн сайдын багцад жилдээ ийм хэмжээний мөнгөн хөрөнгө тавьж ийм төслүүдийг бид нар хэрэгжүүлэх юм. Манай малын тэр аймгийн тэр сумын малын генетик нь муудчихсан байгаа юм. 

Л.Эрдэнэчимэг: -3 дугаар микрофон.

Н.Ариунболд: -Хуулийн төслийн 13.2-т малын үржлийн стратеги болон үржүүлэг технологийн ажил үйлчилгээний жишиг үнийг малын генетик нөөцийн асуудал эрхэлсэн Засгийн газрын гишүүн батална гээд зааж байгаа. Энэ хүрээнд бид нар жилдээ төсөвлөгдөж байгаа 45 орчим тэрбум төгрөгийн 20 хувийг зөвхөн генетик нөөц, малын үүлдэр угсааг сайжруулах тал дээр чиглүүлж ажиллагаа явуулъя гэсэн тооцоотой явуулж байгаа. Ер нь бол Монгол мал үндэсний хөтөлбөрийн хүрээнд 2012 онд 30 тэрбум, 2013 онд 30, 2014 онд 27, 2015 онд 29, 2016 онд 22 тэрбум төгрөг төсөвлөгдөн явж байсан хэдий ч яг улсын төсвөөр батлахдаа нэлээн бага болж батлагддаг. 

Л.Эрдэнэчимэг: -Цааш нь саналаа хураая. 

16.Төслийн “Малын генетик нөөцийн бүртгэл гэсэн 6 дугаар зүйлийг” өөрчлөн найруулах:

6 дугаар зүйл. Малын генетик нөөцийн бүртгэл 

6.1.Малын бүртгэлд төрөл, үүлдэрлэг байдал, удам гарваль, нас, хүйс,   өсөлт хөгжилт болон ашиг шимийн үзүүлэлт,  малын шилжилт, хөдөлгөөн, байршил, үржүүлэгч этгээдийн нэр, хаяг, улсын бүртгэлийн дугаар, уламжлалт мэдлэгийн бүртгэл хамаарна. 

6.2.Энэ хуулийн 6.1-д заасан бүртгэлийг сум, дүүргийн тасаг хариуцаж,  энэ хуулийн 13.3-д заасан үржүүлэг, технологийн ажил үйлчилгээний нэгж, малчин, мал бүхий этгээд,  хуулийн этгээдтэй хамтран хийнэ. 

6.3.Малын үржүүлгийн бүтээгдхүүний төрөл зүйл, тоо хэмжээ,чанар, байршил, үйлдвэрлэгч, үйлдвэрлэсэн огноо, тэдгээрийн шилжилт хөдөлгөөн, ашиглалтын бүртгэлийг энэ хуулийн 17.1-д заасан байгууллага хариуцна. 

6.4.Энэ хуулийн 6.1-д заасан бүртгэлийн мэдээллийг аймаг, нийслэлийн байгууллагад, энэ хуулийн 6.3-т заасан бүртгэлийн мэдээллийг нэгдсэн санд тус тус хүргүүлнэ. 

6.5.Малын генетик нөөцийн мэдээллийг нэгтгэх, ашиглах, хянах, олон улсын болон бүс нутгийн мэдээллийн сүлжээтэй мэдээлэл солилцох, хэрэглэгчдийг мэдээллээр хангах үндэсний мэдээллийн нэгдсэн сан (цаашид “нэгдсэн сан” гэх)-ийн үйл ажиллагааг малын генетик нөөцийн асуудал хариуцсан төрийн захиргааны байгууллага хариуцна.

6.6.Малын генетик нөөцийг бүртгэх, үүлдэр, омгийн малыг кодлох, энэ хуулийн 6.5-д заасан нэгдсэн санг бүрдүүлэх, тайлагнахтай холбогдсон журмыг малын генетикийн нөөцийн асуудал эрхэлсэн төрийн захиргааны төв байгууллага, улсын бүртгэл статистикийн асуудал хариуцсан төрийн захиргааны байгууллага хамтран батална.

6.7.Малын генетик нөөцөд хамааралтай уламжлалт мэдлэгийг бүртгэх үйл ажиллагааны аргачлалыг соёлын болон малын генетик нөөцийн асуудал эрхэлсэн Засгийн газрын гишүүн хамтран батална. Санал хураалт.


Санал 100 хувиар дэмжигдлээ. 

17.Төслийн “Малын удам зүйн үнэлгээ хийх” гэсэн 7 дугаар зүйлийг өөрчлөн найруулах:

7 дугаар зүйл. Малын удам зүйн үнэлгээ 

7.1.Малын удам зүйн үнэлгээнд үржлийн малын удам гарваль, ашиг шим, зүс, галбир, бие цогцос, үр төлийн чанар, геномын өвөрмөц тогтоцын үзүүлэлт хамаарна. Удам зүйн үнэлгээг энэ хуулийн 17.1-д заасан төрийн үйлчилгээний байгууллага, салбарын сургалт, эрдэм шинжилгээний байгууллага, энэ хуулийн 13.3-д заасан үржүүлэг, технологийн ажил, үйлчилгээний нэгж холбогдох арга зүй, аргачлал, зааврын дагуу хийнэ. 

7.2.Энэ хуулийн 7.1-д заасан үнэлгээнд хамрагдах малыг хувийн дугаараар ялган тэмдэглэнэ. 

7.3.Үржлийн малын удам гарваль, ашиг шим, зүс, галбир, бие цогцос, үр төлийн чанарын үнэлгээг энэ хуулийн 13.3-д заасан үржүүлэг, технологийн ажил үйлчилгээний нэгж, малчин, мал өмчлөгч эзэмшигчтэй хамтран гүйцэтгэж, бүртгэл хөтөлнө. 

7.4.Малын геномын өвөрмөц шинж чанарын үзүүлэлтийг тодорхойлох молекул генетикийн шинжилгээг энэ хуулийн 17.1-д заасан төрийн үйлчилгээний байгууллага, салбарын сургалт, эрдэм шинжилгээний байгууллага хийж, бүртгэл хөтөлнө.

7.5.Энэ хуулийн 7.3, 7.5-д заасан бүртгэлийн мэдээллээ хариуцагч нь тухай бүр нэгдсэн санд хүргүүлнэ. 

7.6.Удам зүйн үнэлгээ болон үржлийн ажлын хүрсэн түвшингийн хянан магадлагааг үндэслэн үржлийн малыг үүлдэр,  үүлдрийн хэсэг, үржлийн хэсэг, омгоор (цаашид “үүлдэр, омог” гэх)  баталгаажуулна.

7.7. Монгол улсад оруулснаас хойш тав ба түүнээс дээш жил болсон  үүлдрийн малыг нутагшсан үүлдрээр хянан баталгаажуулж болно.

7.8.Үржлийн малд хянан магадлагаа хийх, баталгаажуулах, үүлдэрлэг байдлыг тодорхойлох хяналт тавих журмыг малын генетик нөөцийн асуудал эрхэлсэн Засгийн газрын гишүүн батална.

7.9.Энэ хуулийн 7.7-д заасан малд хянан магадлагаа хийж, баталгаажуулах зардлыг захиалагч тал хариуцна.

7.10.Энэ хуулийн 7.2-т заасан малыг ялган тэмдэглэх арга хэмжээний зардлыг  малчин, мал бүхий этгээд, хуулийн этгээд хариуцна.

7.11.Малын генетик нөөцийн асуудал хариуцсан төрийн захиргааны байгууллага малын удам зүйн үнэлгээ хийх үйл ажиллагааг удирдлага зохион байгуулалтаар хангаж, малын ашиг шимт чанарын стандартыг мөрдүүлнэ. Санал хураалт.

Санал 100 хувиар дэмжигдлээ. 

18.Төслийн “Малын генетик нөөцийн төлөв байдлыг тодорхойлох гэсэн 8 дугаар зүйлийг” бүхэлд нь өөрчлөн найруулах: 

8 дугаар зүйл. Малын генетик нөөцийн төлөв байдал

8.1.Малын генетик нөөцийн төлөв байдлыг олон улсын мэргэжлийн байгууллагаас баталсан аргачлалын дагуу гурван жил тутам малын генетик нөөцийн асуудал эрхэлсэн төрийн захиргааны төв байгууллагаас томилогдсон мэргэшсэн шинжээчийн баг тодорхойлно. 

8.2.Шинжээчийн баг малын генетик нөөцийн төлөв байдлын тайланг Үндэсний зөвлөлдөх хороогоор хэлэлцүүлж гарсан дүгнэлтийг малын генетик нөөцийн асуудал эрхэлсэн төрийн захиргааны төв байгууллага тухайн жилийн гуравдугаар улиралд багтаан Засгийн газарт танилцуулна. 

8.3.Засгийн газар малын генетик нөөцийн төлөв байдлын тайланг холбогдох олон улсын байгууллагад хүргүүлнэ. 

8.4.Малын генетик нөөцийн асуудлыг бүс нутгийн болон олон улсын түвшинд хариуцах Үндэсний зохицуулагчтай байх бөгөөд энэ нь Ерөнхий мал зүйч байна. Санал хураалт.

Санал 100 хувиар дэмжигдлээ. 

19.Төслийн “Малын генетик нөөцийг ашиглах гэсэн 9 дүгээр зүйлийг” доор дурдсанаар өөрчлөн найруулах:

9 дүгээр зүйл. Малын генетик нөөцийг ашиглах

9.1.Малын генетик нөөцийг дараахь зориулалтаар ашиглаж, судлан хөгжүүлнэ. 



9.1.1.бүс нутгийн онцлогт тохирсон үүлдэр, омог шинээр бий болгох;



9.1.2.малын үүлдэрлэг байдлыг батжуулан сайжруулах, ашиг шимийг нэмэгдүүлэх;




9.1.3. малын эрсдэл даах чадавхийг бататган бэхжүүлэх;




9.1.4.мал үржүүлэг, технологийн ажил үйлчилгээнд биотехнологийн ололтыг нэвтрүүлэх;



9.1.5.мал аж ахуйн салбарын өрсөлдөх чадварыг дээшлүүлэх;




9.1.6. тэжээллэг, аюулгүй хүнс үйлдвэрлэж, нийлүүлэх;



9.1.7. үндэсний үйлдвэрт чанартай түүхий эд нийлүүлэх;




9.1.8.үнэ цэнийн сүлжээ хөгжүүлэх;

`


9.1.9.бусад.


9.2.Мал сүргийн оновчтой бүтэц, зохистой харьцааг малын төрөл, ашиг шимийн чиглэл, үүлдэр, омгийн онцлог, бүс нутгийг харгалзан энэ хуулийн 18.1-д заасан үндэсний хөтөлбөрт тусгана. 

9.3.Малын генетик нөөцийг ашиглахад малчин, мал бүхий этгээд, хуулийн этгээд дараахь эрх эдэлнэ: 



9.3.1.генетик нөөц ашигласны үр шимийг хүртэх;



9.3.2.мал үржүүлэг, технологийн ажил, үйлчилгээ авах; 



9.3.3.энэ хуулийн 15.5-д заасан урамшуулал авах; 



9.3.4.үржлийн мал бойжуулах, борлуулах.

9.4.Малын генетик нөөцийг ашиглахад малчин, мал бүхий этгээд, хуулийн этгээд дараахь үүрэг хүлээнэ:  



9.4.1.тухайн бүс нутагт үржүүлэхээр зөвшөөрөгдсөн үүлдэр, омгийн хээлтүүлэгч ашиглах;



9.4.2.үр, хөврөлийг энэ хуулийн 13.3-д заасан үржүүлэг, технологийн ажил үйлчилгээний нэгжийн хяналтын доор ашиглах;



9.4.3.бог малын хээлтүүлэгчийг нийлүүлгийн бус улиралд сүргээс тусгаарлах, зөвхөн үржлийн насны малыг нийлүүлэгт оруулах;



9.4.4.мал үржүүлэг, технологийн ажил, үйлчилгээний жишиг үнээр тогтоосон зардлыг хариуцах;  



9.4.5.малын ашиг шимт чанарыг шинжлүүлж баталгаажуулах, үржлийн малын удам гарваль, ашиг шимийн бүртгэл хөтлөх; 



9.4.6.малын генетик нөөцийг тогтвортой ашиглах, хамгаалах талаар хууль тогтоомжийг биелүүлэх; 



9.4.7.үржлийн малын гэрчилгээ болон шилжилт хөдөлгөөний тодорхойлолтыг сум, дүүргийн тасгаас авах;



9.4.8.малын генетик нөөцөд хамааралтай уламжлалт мэдлэгийг бүртгүүлэх, түгээн дэлгэрүүлэх;
 


9.4.9.малыг ялган тэмдэгжүүлж, улсын нэгдсэн бүртгэлд хамааруулах. 


    9.5.Үүлдэр, омог бүрт цөм сүрэг бүрдүүлнэ. Цөм сүргийг бүрдүүлэхэд өмчийн хэлбэр харгалзахгүй.

9.6.Малын генетик нөөцийн асуудал хариуцсан төрийн захиргааны байгууллагын дэргэд бодлого, үйл ажиллагааг хэрэгжүүлэхэд зөвлөх чиг үүрэг бүхий малын үүлдэр, ашиг шимийн орон тооны бус зөвлөлийг байгуулж болно. Санал хураалт.

Санал 100 хувиар дэмжигдлээ. 

20.Төслийн 10, 11 дүгээр зүйлийг нэгтгэн доор дурдсан байдлаар өөрчлөн найруулах:

10 дугаар зүйл.Малын генетик нөөцийг ашиглах тусгай зөвшөөрөл 


10.1.Аж ахуйн үйл ажиллагааны тусгай зөвшөөрлийн тухай хуульд заасан ажил, үйлчилгээг эрхлэх иргэн, хуулийн этгээд нь доор дурдсан агуулга бүхий хүсэлтээ малын генетик нөөцийн асуудал эрхэлсэн төрийн захиргааны төв байгууллагад гаргана: 

10.1.1.үйлдвэрлэл, үйлчилгээнд нэвтрүүлэх үр, үр хөврөлийн тоо, сорьцын хэмжээ, импортлох сайжруулагч мал болон экспортлох үржлийн малын төрөл, зүйлийн нэр;

10.1.2.ашиглах зорилго, зориулалт, үйл ажиллагааны чиглэл;

10.1.3.экспортлох, импортлох улс, хуулийн этгээдийн нэр;

10.1.4.гарваль болон нийлүүлэгч улсын нэр;

10.1.5.хүлээн авах, хүргэх хэлбэр, ажил гүйцэтгэх байгууллагын нэр.


10.2.Тусгай зөвшөөрөл хүсэгч энэ хуулийн 10.1-д заасан хүсэлтэд дараахь бичиг баримтыг хавсаргана:

10.2.1.хуулийн этгээдийн гэрчилгээний хуулбар;

10.2.2.малын удам гарвалийн тодорхойлолт;

10.2.3.энэ хуулийн 12.2-т заасан гэрээний хувь.

10.3.Малын генетик нөөцийн асуудал хариуцсан төрийн захиргааны төв байгууллага энэ хуулийн 10.1-т заасан хүсэлтийг малын генетик нөөцийн Үндэсний зөвлөлдөх хорооны дүгнэлтийг үндэслэн зөвшөөрөл олгох эсэхийг шийдвэрлэнэ. 


10.4.Малын генетик нөөцийн Үндэсний зөвлөлдөх хороо хүсэлтийг ажлын таван өдөрт багтаан мэргэжлийн түвшинд хянан үзэж, дүгнэлт гаргана.


10.5.Тусгай зөвшөөрөл эзэмшигч малын генетик нөөцийг ашигласан үйл ажиллагааны талаарх тайланг малын генетик нөөцийн асуудал эрхэлсэн төрийн захиргааны төв байгууллагад жилд нэг удаа ирүүлнэ. 


10.6.Импортоор сайжруулагч мал авах бол тухайн малын удам зүй, ашиг шимийн стандарт, чанарт энэ хуулийн 13.3-д заасан итгэмжлэл бүхий  мэргэжилтнээр шилэлт сонголт хийлгэж албан ёсны тодорхойлолт гаргуулна. 


10.7.Үржлийн мал экспортлох бол малын генетик нөөцийн асуудал эрхэлсэн төрийн захиргааны төв байгууллага иргэн, хуулийн этгээдийн тусгай зөвшөөрөл, энэ хуулийн 12.2-т заасан гэрээг үндэслэн зүйл тус бүрт нэг лиценз олгоно.


10.8.Үржлийн мал экспортлох тусгай зөвшөөрөл эзэмшигч нь лицензи авахдаа экспортлох малын төрөл, үүлдэр, хувийн дугаар, тоо хэмжээг хүсэлтэд хавсаргаж ирүүлнэ. 


10.9.Судалгаа шинжилгээний зорилгоор малын үржүүлгийн бүтээгдэхүүнийг экспортлох бол ижил зүйлийн 5 хүртэл сорьцод нэг лиценз олгож болно.


10.10.Малын үржүүлгийн бүтээгдэхүүнийг экспортлох бол тухайн төрөл, зүйл, цуврал тус бүрийн сорьцын ижил хувийг малын үндэсний генийн санд заавал байршуулна.


10.11.Тусгай зөвшөөрлөөр ашиглагдаж байгаа малын генетик нөөцийн бүртгэл, технологийн хяналтыг малын генетик нөөцийн асуудал эрхэлсэн төрийн захиргааны төв байгууллага хариуцна. Санал хураалт.


Санал 100 хувиар дэмжигдлээ. 

21.Төслийн 12 дугаар зүйлийг доор дурдсан байдлаар өөрчлөн найруулах: 

12 дугаар зүйл. Малын генетик нөөцийг судлан хөгжүүлэх 

12.1.Малын генетик нөөцийг судлан хөгжүүлэх үйл ажиллагааг Шинжлэх ухаан, технологийн тухай2 хуулийн 11.2.1-11.2.3, Инновацийн тухай хуулийн3 27.2-д заасан байгууллага, энэ хуулийн 13.3-т заасан үржүүлэг, технологийн ажил, үйлчилгээний нэгж гүйцэтгэнэ.

12.2.Энэ хуулийн 12.1-д заасан байгууллага хоорондоо болон гадаадын иргэн, хуулийн этгээдтэй малын генетик нөөцийг судлан хөгжүүлэх чиглэлээр хамтран ажиллах бол гэрээ байгуулна.

12.3.Энэ хуулийн 12.2-д заасан гэрээнд дараахь нөхцөлийг тусгана: 


12.3.1.судалгаа туршилт явуулах үндэслэл, зорилго;
 

12.3.2.төрөл, зүйлийн нэр, тоо хэмжээ; 


12.3.3.гарваль улс; 


12.3.4.судалгаа явуулах хугацаа; 


12.3.5.биоаюулгүй байдлыг хангах зохицуулалт; 


12.3.6.оюуны өмчийн эрхийн зохицуулалт, технологи дамжуулах нөхцөл; 


12.3.7.судалснаас хүлээж буй үр дүн, ашиг хүртэх хэлбэр, түүний тоогоор илэрхийлсэн үзүүлэлт; 


12.3.8.маргаан шийдвэрлэх зохицуулалт; 



12.3.9.бусад.

12.4.Судалгаа хөгжлийн чиглэлээр үүлдэр, омгийн малд туршилт, судалгаа,  шинжилгээ явуулах бол зохион бүтээгч, хамтран бүтээгч, өв залгамжлагч,  эсхүл түүний эрх олгосон этгээдээс зөвшөөрөл авна.

12.5.Мал аж ахуйн үйлдвэрлэлийн бүтээмж, үр ашгийг нэмэгдүүлэх,  эдийн засгийн бодит өсөлт бий болгох, биотехнологийн ололтыг үйлдвэрлэлд нэвтрүүлэх ажлыг улсын төсвөөс санхүүжүүлнэ.

12.6.Малын генетик нөөцийн судалгаа, туршилтын үр дүн, мэдээлэл нь малын генийн нэгдсэн сангийн бүрэлдэхүүн хэсэг байна. Санал хураалт.


Санал 100 хувиар дэмжигдлээ. 

22.Төслийн “Малын үржлийн ажил, үйлчилгээг эрхлэх” гэсэн 13 дугаар зүйлийн гарчгийг “Мал үржүүлэг, технологийн ажил, үйлчилгээ” гэж өөрчлөн доор дурдсан байдлаар өөрчлөн найруулах: 

13 дугаар зүйл.Мал үржүүлэг, технологийн ажил, үйлчилгээ 

13.1.Мал үржүүлэг, технологийн ажил, үйлчилгээнд малыг ялган тэмдэглэж бүртгэлжүүлэх, үзлэг, ангилалт хийх, малын удам гарваль, ашиг шимийн гарц, чанарыг тодорхойлох, үр төлийн шинж чанарыг үнэлэх, удам зүйн үнэлгээ хийх, хянан баталгаажуулах, үржил селекцийн ажлын төлөвлөлтийг боловсруулах, сайжруулагч малыг үржилд тохируулан сонгох, цөм сүрэг бүрдүүлэх, малд зохиомол хээлтүүлэг хийх, гойд ашиг шимт мал шалгаруулах үзэсгэлэн худалдааг зохион байгуулах, үржлийн мал, малын гаралтай генетик материалыг улсын хилээр нэвтрүүлэх, малын тэжээллэг, арчилгаа, маллагаа, үржил селекцийн ажлын технологийн чиглэлээр малчин, мал бүхий иргэн, хуулийн этгээдэд мэргэжил, арга зүйн зааварчилгаа, зөвлөгөө өгөх үйл ажиллагаа (цаашид “малын үржүүлэг, технологийн ажил, үйлчилгээ” гэх)-г хамааруулна.

13.2.Малын үржлийн ажлын стратеги болон үржүүлэг, технологийн ажил, үйлчилгээний жишиг үнийг генетик нөөцийн асуудал эрхэлсэн Засгийн газрын гишүүн батална.

13.3.Mэргэжлийн итгэмжлэлтэй мэргэжилтэн, эсхүл итгэмжлэл бүхий мэргэжилтэнтэй хөдөлмөрийн гэрээ байгуулсан хуулийн этгээд үржүүлэг, технологийн ажил, үйлчилгээний хувийн хэвшлийн нэгж байгуулж /цаашид ”үржүүлэг, технологийн ажил, үйлчилгээний нэгж “гэх/ харьяалах аймаг, нийслэлийн малын генетик нөөцийн асуудал хариуцсан байгууллагад бүртгүүлснээр мал үржүүлэг, технологийн ажил, үйлчилгээг эрхлэх эрхтэй болно. Мэргэжлийн итгэмжлэл, зэрэг дэв олгох, хүчингүй болгох, сунгах журмыг малын генетик нөөцийн асуудал эрхэлсэн Засгийн газрын гишүүн батална.

13.4.Малын генетик нөөцийн асуудал хариуцсан төрийн захиргааны байгууллага үржүүлэг, технологийн ажил, үйлчилгээ эрхлэх мэргэжилтэнд  итгэмжлэл, мэргэжлийн зэрэг, дэв олгоно.

13.5.Үржүүлэг технологийн ажил, үйлчилгээг энэ хуулийн 13.3-т заасан үржүүлэг, технологийн ажил, үйлчилгээний нэгж, малчин, мал бүхий этгээд, хуулийн этгээд болон тухайн сум, дүүргийн Засаг даргатай гурвалсан гэрээ байгуулсны үндсэн дээр холбогдох хууль тогтоомж, стандартад нийцүүлэн эрхэлнэ.  

13.6.Үржүүлэг, технологийн ажил, үйлчилгээний нэгж дараахь үйл ажиллагааг хэрэгжүүлнэ: 



13.6.1.энэ хуулийн 13.2-т заасан стратегид нийцүүлэн мал үржүүлэг, технологийн ажил, үйлчилгээний стандарт, технологийг мөрдөж ажиллах;



13.6.2. үүлдэр, омгоос цөм сүрэг бүрдүүлэх, өсвөр малыг үржилд шилэн сонгох, ялган суурилах, үржлийн нас хүртэл бойжуулах, борлуулах;



13.6.3.тогтоосон хугацаанд үржлийн малд үзлэг, ангилалт, тохируулан сонголт хийх, бүртгэх;



13.6.4.бог малын хээлтүүлэгчийг сүргээс тусгаарлан, хяналтад авч бүртгэх, түрээсийн гэрээгээр ашиглуулах;




13.6.5.малын нөхөн үйлдвэрлэлийг зохицуулах, биотехнологийн ололт, биотехникийн арга нэвтрүүлэх;




13.6.6.энэ хуулийн 13.5-д заасан гэрээний дагуу зохиомол хээлтүүлгийн үйлчилгээ эрхлэх, малын тэжээллэг маллагааны технологийг мөрдүүлэх малчин, мал бүхий этгээд, хуулийн этгээдэд зөвлөгөө өгөх;



13.6.7.малын генетик нөөцийн ашиглалтын асуудлаар санал боловсруулах, эрх бүхий байгууллага, этгээдээр шийдвэр гаргуулах, гаргасан шийдвэрийг хэрэгжүүлэх;




13.6.8.гойд ашиг шимт мал сонгон шалгаруулах, үржлийн малын үзэсгэлэн, худалдааг сум, дүүргийн төрийн захиргааны байгууллагатай хамтран зохион байгуулах; 



13.6.9.мал эрлийзжүүлгийг хяналтгүй явуулж,  малын үүлдэрлэг байдлыг алдагдуулах аливаа үйл ажиллагааг таслан зогсоох; 



13.6.10.үржүүлгийн бүтээгдэхүүн болон малын гаралтай түүхий эд, бүтээгдэхүүнд чанарын үзлэг, шинжилгээ хийж бүртгэх, малчин, мал бүхий этгээд, хуулийн этгээдэд тодорхойлолт олгох;



13.6.11.энэ хуулийн 13.6.3, 13.6.4, 13.6.10-д заасан бүртгэлийн мэдээллийг сум, дүүргийн тасагт хүргүүлэх.

13.7.Малын генетик нөөцийн асуудал хариуцсан төрийн захиргааны байгууллага нь малын генетик нөөцийн бүх шатны байгууллага, үржүүлэг, технологийн ажил, үйлчилгээний нэгж, итгэмжлэлтэй мэргэжилтнийг мэргэжлийн удирдлага, арга зүйгээр хангаж ажиллана.

13.8.Үржүүлэг, технологийн ажил, үйлчилгээний нэгж өөрийн байршиж байгаагаас өөр нутаг дэвсгэрт үйлчилгээ үзүүлэх эрхтэй бөгөөд энэ тохиолдолд тухайн сум, дүүргийн тасагт хүсэлтээ илэрхийлж бүртгүүлсэн байна. Санал хураалт.

Санал 80 хувиар дэмжигдлээ.

23.Төслийн 14 дүгээр зүйлд дор дурдсан агуулгатай хэсэг нэмэх:

14...Монгол мал, түүнээс гаралтай үүлдэр, омгийг тухайн бүс нутагт цэврээр үржүүлж уугуул орчинд хадгалж, хамгаална. 

14...Тодорхой зорилгоор гадаад улсаас оруулж ирсэн болон үржлийн зориулалтаар нутаг шилжүүлсэн үүлдэр, омог, тэдгээрийг ашиглан бий болсон үржлийн малыг хязгаарлагдмал хүрээнд нутагшуулан үржүүлж хадгалж, хамгаална.

14...Үржүүлгийн бүтээгдэхүүнийг зөвхөн тусгай орчинд хадгалж, малын үндэсний генийн санг бүрдүүлж хамгаална. 

14...Үржүүлгийн бүтээгдэхүүнийг хадгалах нөхцөл, аргыг стандартаар тогтооно. Санал  хураалт.

Санал 90  хувиар дэмжигдлээ.
        24.Төслийн “мал хамгаалах” гэсэн 15 дугаар зүйлийг дор дурдсан байдлаар өөрчлөн найруулах: 


15 дугаар зүйл. Мал хамгаалах 

15...Энэ хуулийн 18.1-д заасан үндэсний хөтөлбөр, малын генетик нөөцийн төлөв байдлын үнэлгээний тайланг үндэслэн мал хамгаалах үйл ажиллагааны төлөвлөгөөг улсын хэмжээнд генетик нөөцийн асуудал эрхэлсэн төрийн захиргааны төв байгууллага батална.

15...Төрөл бүрийн үүлдэр, омгийн малыг үржүүлэх бүс, байршлыг тогтоох журмыг Засгийн газар батална. 

15...Импортлох мал, үржүүлгийн бүтээгдэхүүний төрөл, тоо хэмжээг жил бүр Засгийн газар тогтооно.

15...Тоо толгой, тархалтын хувьд доройтолд орсон болон мөхөж болзошгүй байдалд хүрч буй зүйл, үүлдрийг тусгайлан хамгаалж, үржүүлэх арга хэмжээ авч хэрэгжүүлсэн малчин, мал бүхий этгээдэд Засгийн газар дэмжлэг, урамшуулал үзүүлж болно. 

15...Мэргэжлийн холбоод нь мал хамгаалах үйл ажиллагааны талаар санал, дүгнэлтийг малын генетик нөөцийн асуудал эрхэлсэн төрийн захиргааны төв байгууллагад хүргүүлнэ.

15...Биологийн олон янз байдал, удам зүйн үнэ цэнийн хувьд өвөрмөц, хязгаарлагдмал нөөц, тархалт, ашиглалт бүхий мал, зүйлийг хамгаалах арга хэмжээг Засгийн газраас олон улсын гэрээгээр хүлээсэн үүргийн дагуу хамгаалах, үхэр, хонийг махны чиглэлээр үржүүлэх арга хэмжээг Засгийн газар тусгай хөтөлбөрөөр хэрэгжүүлнэ. Санал хураалт.

Санал 90 хувиар дэмжигдлээ.

25.Төслийн “Мал хамгаалах талаар малчин, мал бүхий этгээдийн үүрэг” гэсэн 16 дугаар зүйлийг доор дурдсанаар өөрчлөн найруулах: 

16 дугаар зүйл. Мал хамгаалах талаар малчин, мал бүхий этгээд,  хуулийн этгээдийн үүрэг 

16.1.Мал хамгаалах талаар малчин, мал бүхий этгээд, хуулийн этгээд дараахь үүрэг хүлээнэ: 
















16.1.1.малыг байгалийн эрсдэлээс хамгаалах нөхцөлийг бүрдүүлэх, тэжээл, ус, хашаа байраар хангах;













`


16.1.2.малын ашиг шимийн чиглэл, биологийн онцлогт тохирсон тэжээллэг, арчилгаа маллагааны ая тухтай, аюулгүй нөхцөлөөр хангах;


16.1.3.баталгаажсан үүлдэр, омгийн малыг нутагшсан болон уугуул орчинд нь үржүүлж хамгаалах;






















16.1.4.малыг сургах, эдлэх, харьцахдаа айлгаж зовоохгүй байх, зориулалтын уламжлалт тоног хэрэгсэл ашиглах; 


16.1.5.малын үүлдэрлэг байдал алдагдуулахыг хориглох;
















16.1.6.мал хариулах, тууварлахад уламжлалт арга, хэрэгсэл ашиглах; 


16.1.7.мал үржүүлэг, технологийн ажил, үйлчилгээг энэ хуулийн 13.3-д заасан мал үржүүлэг, технологийн ажил, үйлчилгээний нэгжээр гүйцэтгүүлэх; 


16.1.8.жил бүр малаа үзлэг, ангилалтад бүрэн хамруулж стандартын шаардлагад тэнцэхгүй малыг заазлах, хээлтүүлэгчийг үржлээс хасах. Санал хураалт. 


Санал 90 хувиар дэмжигдлээ. 

26.Төслийн “Малын генийн санг хамгаалах” гэсэн 17 дугаар зүйлийг доор дурдсанаар өөрчлөн найруулах: 

17 дугаар зүйл. Малын үндэсний генийн санг хамгаалах 

17.1.Энэ хуулийн 14.4-д заасан малын үндэсний генийн санг малын генетик нөөцийн асуудал хариуцсан төрийн захиргааны байгууллагын дэргэдэх төрийн үйлчилгээний байгууллага хариуцна.


17.2.Энэ хуулийн 17.1-д заасан төрийн үйлчилгээний байгууллага  дараахь чиг үүргийг хэрэгжүүлнэ:



17.2...малын генетик нөөцийг доройтох, мөхөж устахаас сэргийлж хамгаалах, хадгалах, баяжуулах болон үйлдвэрлэл явуулах зорилгоор малын  генийн санг бүрдүүлэх;



17.2...үржүүлгийн бүтээгдэхүүний гарал үүслийн тодорхойлолт олгох, солилцох,  импортлох,  экспортлох; 


17.2...үржүүлгийн бүтээгдэхүүний хадгалалт, тээвэрлэлтийн нөхцөл, шаардлагыг ханган, ашиглалтыг энэ хуулийн 13.2-т заасан стратегийн дагуу явуулах, холбогдох бүртгэл, мэдээллийг нэгдсэн санд оруулж байх;


17.2...малын чанар, үүлдэрлэг байдлыг сайжруулах, үржүүлэг, технологийн ажил, үйлчилгээнд биотехнологийн ололт нэвтрүүлэх,  нутагшуулах, дэлгэрүүлэх; 


17.2...мал үржүүлэг, технологийн ажил, үйлчилгээг арга зүйн удирдлагаар хангах; 


17.2...мал үржүүлгийн технологичийг бэлтгэх, давтан сургах ажлыг зохион байгуулах;


17.2...зохиомол хээлтүүлгийн үйлчилгээний хүрээг тогтоох, өргөтгөх, шаардлагат багаж, тоног төхөөрөмж, урвалжаар хангах; 



17.2...үүлдэр, омгийн мал, түүний үржүүлгийн бүтээгдэхүүнд молекул генетикийн шинжилгээ хийх;

 
17.2...импортоор оруулж ирсэн гойд ашиг шимт малын үрийг хадгалах.

17.3.Малын үндэсний генийн санд үржүүлгийн бүтээгдэхүүн байршуулах, бүртгэх, зарцуулах, хяналт тавих болон гойд ашиг шимт мал шалгаруулах журам, энэ хуулийн 17.1-д заасан байгууллагын үйл ажиллагааны бүтэц, орон тоог малын генетик нөөцийн асуудал эрхэлсэн Засгийн газрын гишүүн батална. 

17.4.Энэ хуулийн 17.1-д заасан байгууллага нь донор болон тээгч малтай байна. Санал хураалт.


Санал 81 хувиар дэмжигдлээ.

27.Төслийн “Малын генетик нөөцийн үйл ажиллагааг хэрэгжүүлэх” гэсэн 18 дугаар зүйлийг доор дурдсанаар өөрчлөн найруулах: 

18 дугаар зүйл. Малын генетик нөөцийн үйл ажиллагааг хэрэгжүүлэх 

18.1.Төрөөс хүнс, хөдөө аж ахуйн талаар баримтлах бодлого, энэ хуулийн 8.3-т заасан тайланг үндэслэн малын генетик нөөцийг хадгалах, хамгаалах, ашиглах үндэсний хөтөлбөрийг Засгийн газар батална. 

18.2.Малын генетик нөөцийн үйл ажиллагааг төлөвлөх, удирдан зохион байгуулах, хэрэгжүүлэх чиг үүргийг улсын хэмжээнд малын генетик нөөцийн асуудал эрхэлсэн төрийн захиргааны байгууллага, энэ хуулийн 17.1-д заасан төрийн үйлчилгээний байгууллага, аймаг, нийслэлд малын генетик нөөцийн асуудал хариуцсан байгууллага, сум, дүүрэгт тасаг, энэ хуулийн 13.3-д заасан үржүүлэг, технологийн ажил, үйлчилгээний нэгж тус тус хариуцан гүйцэтгэнэ. 

18.3.Малын генетик нөөцийн асуудал хариуцсан аймаг, нийслэлийн  байгууллага дараахь чиг үүргийг хэрэгжүүлнэ: 



18.3...малын генетик нөөцийн үйл ажиллагааг төлөвлөх, хэрэгжилтийг зохион байгуулах, сурталчлах, тайлагнах; 



18.3...орон нутгийн удирдлага, сум дүүргийн тасаг, үржүүлэг, технологийн ажил, үйлчилгээний нэгжийг удирдлагаар хангах, зөвлөгөө өгч, дэмжлэг үзүүл‎эх; 



18.3...үржүүлэг, технологийн ажил, үйлчилгээний нэгжийг бүртгэх;



18.3...мал үржүүлэг, технологийн ажил, үйлчилгээнд технологийн хяналт тавих; 



18.3...мал үржүүлэг, технологийн ажлын мэдээ, энэ хуулийн 6.1-т заасан бүртгэлийн мэдээ, малчин, мал бүхий этгээд, хуулийн этгээдэд төрөөс олгох урамшууллын мэдээллийг энэ хуулийн 6.5-д заасан нэгдсэн санд оруулах;




18.3...үржлийн малд үзлэг ангилалт хийх, цөм сүрэг бүрдүүлэх, гойд ашиг шимт мал сонгон шалгаруулах, борлуулах, солилцох ажлыг зохион байгуулах, хэрэгжүүлэх; 



18.3...үүлдэр, омгийн малд хянан магадлагаа хийх, баталгаажуулах ажлыг зохион байгуулах, хэрэгжүүлэх; 

18.4.Малын генетик нөөцийн асуудал хариуцсан сум, дүүргийн тасаг дараахь чиг үүргийг хэрэгжүүлнэ: 



18.4...малын генетик нөөцийг ашиглах, хамгаалах арга хэмжээг төлөвлөх, хэрэгжилтийг зохион байгуулах, сурталчлах, тайлагнах; 



18.4...үржүүлэг, технологийн ажил, үйлчилгээнд малыг тогтоосон хугацаанд бүрэн хамруулах, энэ хуулийн 13.5-д заасан гэрээний биелэлтэд хяналт тавих;



18.4...мал сүргийн оновчтой бүтэц, зохистой харьцаа, хээлтэгч, хээлтүүлэгчийн тохироонд хяналт тавих; 



18.4...малын генетик нөөцийн бүртгэл мэдээллийн сан бүрдүүлж, бүртгэлийн мэдээллийг аймаг, нийслэлийн албанд хүргүүлэх;



18.4...генетик нөөцийг хамгаалах, түүнтэй холбоотой судалгааны үр дүнг үйлдвэрлэлд нэвтрүүлэх; 



18.4...сургалт зохион байгуулах, мэдээллээр хангах, уламжлалт мэдлэгийг баримтжуулан бүртгэж, түгээн дэлгэрүүлнэ.


18.5.Аймаг, нийслэлд малын генетик нөөцийн асуудал хариуцсан байгууллага шинээр нээх болон шинэчлэн зохион байгуулагдаж байгаа үржүүлэг, технологийн ажил үйлчилгээний нэгжийг бүртгэхдээ дараахь шаардлага хангасан эсэхийг магадлаж ажлын таван өдөрт багтаан бүртгэх, эс зөвшөөрвөл албан бичгээр хариу мэдэгдэнэ.



18.5.1.хуулийн этгээдийн улсын бүртгэлийн гэрчилгээний хуулбар 




18.5.2.итгэмжлэлийн хуулбар;


`

18.5.3.үржүүлэг, технологийн ажил үйлчилгээ үзүүлэх хүрээ, нэр төрөл, зорилго чиглэлээ тодорхойлсон бизнес төлөвлөгөөтэй байх;




18.5.4.харьяа сум, дүүргийн тасаг энэ хуулийн 18.5.1, 18.5.2, 18.5.3-д заасан шаардлагыг хангасан тухай дүгнэлт гаргасан байх.


18.6.Аймаг, нийслэлд малын генетик нөөцийн асуудал хариуцсан байгууллага нь энэ хуулийн 18.5.1,18.5.2, 18.5.3-д заасан шаардлагыг хангасан тухай нотлох баримтыг үнэн зөв, бүрэн ирүүлсэн бол бүртгэхээс татгалзах эрхгүй. Санал хураалт. 

Санал 100 хувиар дэмжигдлээ.

28.Төслийн 19 дүгээр зүйлийн 19.1 дэх зүйлийг доор дурдсанаар өөрчлөн найруулах.

19.1.Малын генетик нөөцийн асуудал эрхэлсэн төрийн захиргааны төв байгууллагын дэргэд орон тооны бус Үндэсний зөвлөлдөх хороо /цаашид “хороо” гэх/  ажиллана. Санал хураалт.


Санал 100 хувь дэмжигдлээ.

29.Төслийн 19 дүгээр зүйлийн 19.6 дахь зүйлийг хасах.

19.6.Хорооны бүрэлдэхүүний 40 хүртэл хувийг 2 жил тутамд өөрчлөн томилж болно. Санал хураалт.


Санал 100 хувиар дэмжигдлээ.

30.Төслийн 19 дүгээр зүйлийн 19.7.2 дахь хэсгийг хасах. 

19.7.2.малын генетик нөөцийн талаархи хууль тогтоомж, хөтөлбөр, төлөвлөгөөний хэрэгжилт, түүнийг боловсронгүй болгох асуудал; Санал хураалт


Санал 100 хувь дэмжигдлээ.

31.Төслийн 19 дүгээр зүйлийн 19.7 дахь зүйлийг доор дурдсанаар өөрчлөн найруулж зүйл заалтын дугаарыг өөрчлөх.


19.6.Хороо дараахь чиг үүргийг хэрэгжүүлнэ: 



19...уламжлалт болон эрчимжсэн мал аж ахуй бүсчилэн хөгжүүлэх талаар санал боловсруулах.



19...салбар болон салбар дундын түвшинд малын генетик нөөцийн үйл ажиллагааны уялдаа холбоог сайжруулах талаар чиглэл гаргах;



19...тухайн жилд импортлох генетик нөөц, нутагшуулах малын ашиг шимийн чиглэл, тоо хэмжээний талаар зөвлөмж гаргах ;



19...малын генетик нөөцийг хамгаалах, ашиглах, судлан хөгжүүлэх болон энэ хуулийн 8.2-т заасан тайланг хэлэлцэн дүгнэлт гаргах;



19...энэ хуулийн 9.6-д заасан үүлдэр, ашиг шимийн зөвлөлийн үйл ажиллагаанд чиглэл өгөх. 



19...хууль тогтоомжид заасан бусад чиг үүрэг. Санал хураалт

Санал 100 хувь дэмжигдлээ.

32.Төслийн “Малын генетик нөөцийн үйл ажиллагааны санхүүжилт” гэсэн 20 дугаар зүйлийг доор дурдсанаар өөрчлөн найруулах: 

20 дугаар зүйл. Малын генетик нөөцийн үйл ажиллагааны санхүүжилт 

20.1.Малын генетик нөөцийн үйл ажиллагааны санхүүжилт дараахь эх үүсвэрээс бүрдүүлнэ: 



20.1.1.улсын болон орон нутгийн төсөв; 



20.1.2.бүсийн болон олон улсын байгууллагын хамтын ажиллагааны оролцооны санхүүжилт;




20.1.3.бусад эх үүсвэр.

20.2.Малын генетик нөөцийн үйл ажиллагааны дараахь зардлыг улсын төсвөөс санхүүжүүлнэ: 


20.2...малын генетик нөөцийн бүртгэл, мэдээллийн нэгдсэн сан, үндэсний генийн санг бүрдүүлэх, ажиллуулах; 



20.2...малын генетик нөөцийн төлөв байдлыг тодорхойлох, үнэлэх;


20.2...төрийн өмчийн цөм сүрэг бүрдүүлэх болон үржлийн малд үзлэг, ангилалт хийх, баталгаажуулах, гойд ашиг шимт мал шалгаруулах;


20.2...удам зүйн үнэлгээ хийх үйл ажиллагааны зардал; 


20.2...биотехнологийн ололтыг үйлдвэрлэлд нэвтрүүлэх;


20.2...хязгаарлагдмал нөөц, тархац, ашиглалттай, үнэ цэнийн хувьд өвөрмөц малыг хамгаалах;



20.2...мал, үржүүлгийн бүтээгдэхүүн, малын гаралтай түүхий эд, бүтээгдэхүүнд чанарын үзлэг, шинжилгээ хийх.

20.3.Малын генетик нөөцийг хамгаалахтай холбогдсон дараахь зардлыг орон нутгийн төсвөөс санхүүжүүлнэ: 


20.3...генетик нөөцийн биологийн ашигт шинж чанарыг бататган сайжруулах болон малын үржлийн ажлын ололтыг хянан баталгаажуулах, цөм сүргийг сайжруулах; 


20.3...малын бэлчээр, хадлан сайжруулах, тэжээл, худаг, уст цэгийн  хүртээмжийг нэмэгдүүлэх арга хэмжээ; 


20.3...тодорхой үүлдэр, омгийн малыг гардан маллаж, үүлдэрлэг байдлыг нь хамгаалж, сайжруулж буй малчин өрхөд үзүүлэх дэмжлэг, урамшуулал;


20.3...өсвөр хээлтүүлэгчийг шилэн сонгож, ялган суурилж, үржлийн нас хүртэл бойжуулах;


20.3...малын генетик нөөцийн сурталчилгааны зардал; 


20.3...энэ хуулийн 18.4.8-д заасан сургалт зохион байгуулах, уламжлалт мэдлэгийг баримтжуулан бүртгэх, түгээн дэлгэрүүлэх зардал. Санал хураалт.

Санал 100 хувь дэмжигдлээ.

33.Төслийн “Хууль тогтоомж зөрчигчид хүлээлгэх хариуцлага” гэсэн 21 дүгээр зүйлийг доор дурдсанаар өөрчлөн найруулах: 

21.1.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ.

21.2.Энэ хуулийг зөрчсөн хүн, хуулийн этгээдэд Эрүүгийн хууль эсхүл Зөрчлийн тухай хуульд заасан хариуцлага хүлээлгэнэ. Санал хураалт.

Санал 100 хувь дэмжигдлээ.

34.Энэ хуулийг 2016 оны 9 дүгээр сарын 01-ний өдрөөс эхлэн дагаж мөрдөнө. Санал хураалт.

Хоёр найруулгын шинжтэй санал. Санал 100 хувь дэмжигдлээ.

Хоёр. Найруулгын шинжтэй санал 

1.Төслийн 2.1-д “Үндсэн хууль” гэсний өмнө “Монгол Улс” гэж, төслийн 4.1.3-д “хөврөл” гэсний дараа “сорьц” гэж, 4.1.5-д “төрөл”  гэсний дараа “зүйл, үүлдэр, омог” гэж, төслийн 19 дүгээр зүйлийн гарчигт  “үндэсний” гэсний дараа “зөвлөлдөх” гэж, төслийн 19.2-т “байгууллага” гэсний дараа “үүлдрийн зөвлөл, үйлдвэрлэгч, боловсруулах салбарын болон” гэж тус тус нэмэх. 

Санал 80 хувиар дэмжигдлээ. 

2.Төсөл дэх “генетик материал” гэснийг тохиолдол бүр “үржүүлгийн бүтээгдэхүүн” гэж,  “малын селекц, үржүүлэг, технологи” гэснийг тохиолдол бүрд “мал үржүүлэг, технологийн ажил, үйлчилгээ” гэж, “хөдөө аж ахуйн асуудал хариуцсан төрийн захиргааны төв байгууллага” гэснийг тохиолдол бүрд “малын генетик нөөцийн асуудал эрхэлсэн төрийн захиргааны төв байгууллага” гэж, “малын гарваль” гэснийг тохиолдол бүрд “малын удам гарваль” гэж, “дээж, сорьц дээж” гэснийг тохиолдол бүр “сорьц” гэж, төслийн 4.1.8-д “генетик нөөцийг” гэснийг “малыг” гэж, “үйл ажиллагааны бүрдлийг” гэснийг “орчин зүйн бүрдлийг” гэж,  төслийн 6.8-д “аргачлалыг” гэсний дараахь “оюуны өмчийн”  гэснийг “соёлын” гэж, төслийн 14.1.3-д “зохиомол” гэснийг “тусгай” гэж, төслийн 19.3-д “нэрийг дэвшүүлэхгүй” гэснийг “төлөөллийг оролцуулахгүй” гэж, төслийн 20.3.2-т “усан хангамжийн” гэснийг “худаг, уст цэгийн”  гэж тус тус өөрчлөх. 

Санал 100 хувь дэмжигдлээ.

3.төслийн 4.1.3-аас “бүрэлдэхүүнийг” гэснийг, төслийн 4.1.5-д “хэмжээ” гэсний дараахь “тэдгээрийн” гэснийг, төслийн 4.1.8-д “уугуул орчноос нь” гэсний дараахь “өөр орчинд” гэснийг, төслийн 4.1.11-д “малын” гэсний дараахь “генетик нөөцийн” гэснийг тус тус хасах. Санал хураалт.

Зарчмын зөрүүтэй 100 хувиар дэмжигдлээ. Зарчмын зөрүүтэй саналаар санал хурааж дууслаа. Байнгын хорооны Малын генетик нөөцийн тухай хуулийн төсөлтэй холбогдуулан ажлын хэсэг, гишүүдээс  гаргасан саналын томьёоллыг нэг бүрчлэн томьёолол тус бүрээр санал хураая. Хураачихсан. Байнгын хорооны санал, дүгнэлтийг танилцуулах гишүүнийг томьёолъё. Оюунгэрэл гишүүн танилцуулъя. 

Дараагийнхаа асуудалд оръё. 

Гурав. “Хөдөө аж ахуйн “Халх гол” үндэсний бүтээн байгуулалтын бүс байгуулах тухай” Улсын Их Хурлын тогтоолын төсөл /Засгийн газар 2016.05.05-ны өдөр өргөн мэдүүлсэн, анхны хэлэлцүүлэг/

Хэлэлцэж байгаа асуудалтай холбогдуулан хуралдаанд оролцож байгаа ажлын  хэсгийг танилцуулъя. Хүнс, хөдөө аж ахуйн яамны төрийн нарийн бичгийн дарга Ариунболд, Стратегийн бодлого, төлөвлөлтийн газрын ахлах шинжээч Алтанцэцэг,  Стратегийн бодлого, төлөвлөлтийн газрын мэргэжилтэн Даваацэрэн,  Стратегийн бодлого, төлөвлөлтийн газрын Мал эмнэлгийн бодлогын мэргэжилтэн Дивангар, Хүнс, хөдөө аж ахуйн яамны дэргэдэх Халх гол төслийн захирал Энхжаргал, дахиад Ариунболд Газар тариалангийн бодлогын хэрэгжилтийг зохицуулах газрын мэргэжилтэн. 

Хэлэлцэж байгаа асуудалтай холбогдуулан асуулт асуух гишүүд товчлуураа дарна уу? Та саналаа гаргаач. Бурмаа гишүүнээр тасалъя. Батболд гишүүн. 

Су.Батболд: -Халх гол одоо хүчин төгөлдөр тогтоол байж байгаа. Дараа нь Болорчулуун гишүүн бас өргөн барьсан байх тийм ээ, Органик бүсийн тухай, Номтойбаяр гишүүн бас өргөн барьсан уу? Өргөөгүй юу. Одоо энэ болж байна. Тэгээд энэ гурван асуудлаа яаж зохицуулах вэ? Үндсэндээ хугацаа бага боллоо. Дараагийн 7 хоногт хуралдах уу, үгүй юу чуулган завсарлах гээд байдаг. Тийм учраас би Бурмаа сайдаас асууж байна л даа. Ямар байдлаар зохицуулбал оновчтой байх юм бэ гэж. 

Л.Эрдэнэчимэг: -Бурмаа сайд хариулъя.

Р.Бурмаа: -Улсын Их Хурлын чуулганаар Халх голын хөдөө аж ахуйн бүтээн байгуулалтын бүс байгуулах тухай Улсын Их Хурлын тогтоолын төсөл дэмжигдсэн байгаа. Үүний дагуу хэлэлцүүлэг явагдах гэж байна. Тэгээд би үүн дээр санал хэлээд анхны хэлэлцүүлгээр нь үүнийг батлах саналыг гишүүд дэмжиж өгөөч гэсэн саналтай байна. Органик хөдөө аж ахуйн бүс байгуулах тухай Болорчулуун гишүүн  нарын өргөн барьсан тогтоолын төсөл байгаа. Тэгээд үүн дээр органик бүс гэдэг нь Газрын тухай хуульд ч байхгүй, Органик хүнсний тухай хуульд ч байхгүй тийм заалт байгаа. Энэ Хөдөө аж ахуйн Халх гол үндэсний бүтээн байгуулалтын бүс байгуулах тухай тогтоолын төсөл сүүлд Газрын тухай хуульд орсон үндэсний хэмжээний бүтээн байгуулалтын үйл ажиллагаанд улсын тусгай хэрэгцээнд авч болно гэсэн энэ зохицуулалтын дагуу орж ирж байгаа юм. Тэгэхээр Халх гол чөлөөт бүс байгуулах энэ тогтоол маань гарахдаа тэр үед Чөлөөт бүсийн тухай хуулиар улсын тусгай хэрэгцээнд авах зохицуулалтаар явсан. Түүний дараа Газрын тухай хууль дээр үндэсний хэмжээний бүтээн байгуулалтын бүс байгуул болно гэсэн заалт орсон учраас энэ заалтад нийцүүлэн Хөдөө аж ахуйн “Халх гол” үндэсний бүтээн байгуулалтын бүс байгуулъя гэж байгаа юм. Тэгэхээр 75 дугаар тогтоолоо хүчингүй болгоод энэ үндэсний бүтээн байгуулалтын бүс байгуулах Газрын тухай хуульдаа нийцүүлээд орж ирж байгаа тогтоолын төсөл байгаа юм. 

Л.Эрдэнэчимэг: -Бурмаа гишүүний гаргасан зарчмын саналаар санал хураалт явуулъя. Анхны хэлэлцүүлгээр нь баталъя гэсэн Оюун гишүүн асууя.

С.Оюун: -Өнгөрсөн жил 7 сард билүү Их Хурал дээр хэлэлцээд, түүнээс бараг 2 жилийн өмнө Алтанхуяг Ерөнхий сайд байхад Засгийн газар дээр хэлэлцэж байхад Оюунгэрэл Засгийн газрын гишүүн байсан санаж байгаа байх. Гаргаж байсан, санаа зовж байсан зүйл экспортын баримжаатай баахан тэнд газар тариалан эрхлээд, дотоод нь ч бай, гадаад нь ч бай Бурмаа сайдын цэгцлэх гэж байгааг ойлгож байгаа ч гэсэн юу юугүй Халх голыг экспортын баримжаатай, газар тариалангийн бүс болгох нь бол буруу шүү. Болгоомжтой хандах хэрэгтэй шүү, дотоодынхоо хүнсний үйлдвэрийг хангахын тулд органик хүнсний гол нөөц газраа болгохын тулд мэдээж хөдөө аж ахуйг Халх голд хөгжүүлж болно. Гэхдээ юу юугүй экспортоор түргэн, хүчтэй үйлдвэрлэл явуулаад Халх гол манай хөдөө аж ахуйн нөөц газар байгаа шүү дээ. Тэрийгээ юу юугүй элэгдүүлээд байхгүй болгочих вий дээ гэдэг дээр санаа зовоод байгаа юм. Тэгэхээр бүтээн байгуулалтын гэдэг нэрээр  анхны чөлөөт бүс, татварын орчныг нь болиулаад, бүр татваргүй болгох нь буруу гэж бодож байсан, тэрийгээ болиулаад тэгээд бүтээн байгуулалт гэдгээр улсын хамгаалалтад аваад цэгцлэх гэж байна гэж Бурмаа сайд яриад байгааг ойлгож байгаа ч гэсэн миний яриад байгаа болгоомжлол дээр та нар ер нь ямар бодлого байх юм бэ? Бид нар Байгаль орчны яамны зүгээс ахиж хэлэхэд 3 жилийн өмнө тухайн үедээ Хөдөө аж ахуйн яамнаас оруулж ирсэн саналыг дэмжээгүй юм. Экспортын баримжаатай газар тариалангийн газар болгоно. Юу юугүй газар тариалан, малын ч гэсэг тэжээл гээд баахан юм тариад гадагшаа гаргаад ганц нөөц газраа үгүй хийчих вий дээ гэсэн дээр болгоомжлоод байгаа. Тэр дээр ямар бодолтой байгаа вэ? Энэ 1 дүгээр хэлэлцүүлгээр батлах гэж байгаа юм дотор та нар бүтээн байгуулалт гээд юу юугүй айхавтар бүтээн байгуулалт явагдаад Халх гол маань элэгдчих вий дээ. 

Л.Эрдэнэчимэг: -Бурмаа сайд хариулъя. 

Р.Бурмаа: -Үүн дээр нэлээн олон ажил хийгдсэн байгаа. Үүн дээр ерөнхий төлөвлөгөө ямар горимтой хэрхэн яаж ажиллах вэ гэдэг талаар судалгаануудыг хөндлөнгийн байгууллагууд, мэргэжлийн байгууллагуудаар хийлгэсэн. Үүн дээрээ интернэтээр нэг сар гаруй тавьж хэлэлцүүлэг авсан. Олон талын судлаачид 120 гаруй хүмүүсийг оролцуулсан. Тухайн орон нутгаас нь төлөөлөл оролцуулсан хэлэлцүүлэг ордонд хийсэн байгаа. Мөн Сундуйн Батболд гишүүн Байнгын хорооны дарга байх үед газрын ашиглалтын талаар хэлэлцүүлэг хийж байсан, Өргөдлийн байнгын хороон дээр гээд олон талын хэлэлцүүлэг санал авалт явсан. Хамгийн сүүлд зүүн бүсийн малчдын зөвлөгөөн дээр энэ яригдсан байгаа. Үүн дээр судалгаа хийж үзэхэд хамгийн зохистой нь хөдөө аж ахуйн аялал жуулчлал хөгжүүлэх боломжтой юм байна лээ. Тэгэхээр хөдөө аж ахуйн аялал жуулчлалыг зохион байгуулахаар Байгаль орчин, аялал жуулчлалын яамтай хамтарч хэд хэдэн хэлэлцүүлэг, судалгаа хийсэн. Тэр дээр боломж бололцооны талаар ямар үр ашигтай талаар нэлээн олон судалгаа, дүгнэлтүүд гарсан байгаа. Мөн зонхилох мал аж ахуй хөгжүүлэх дээр нь бэлчээрийн малаа эрүүлжүүлээд шахаж бордоод үйлдвэр угсааг нь сайжруулах гэдэг дээр ихээхэн ач холбогдол өгч байгаа. Дээр нь эрчимжсэн мал аж ахуйг хөгжүүлэх дээр нь дэмжиж ажиллана гэсэн. Газар тариалан одоо ч гэсэн тэнд явж байгаа. Тэнд харин ямар технологи мөрдөж ажиллах, хөрсөндөө ээлтэй, тухайн Халх голын хөрсний болон цаг агаарын онцлогт нь тохирсон үйл ажиллагаа явуулах дүрэм журам, дагаж мөрдөх хорио цээрийн дэглэмүүд, энд таны болгоомжлоод байгаа асуудлууд дээр анхаарч, дүрэм журам боловсруулагдсан үүний дагуу үйл ажиллагаа явагдана. Түүнээс биш бүтээн байгуулалт нэрээр замбараагүй байдал явагдахгүй. Үүн дээр шал олон талын судалгаа хэлэлцүүлгүүд явсан. Үүн дээр нэмээд манай төрийн нарийн бичгийн дарга хариулт өгчих. 

Л.Эрдэнэчимэг: -3 дугаар микрофон.

Н.Ариунболд: -Ажлын хэсгийн гишүүн, Хүнс, хөдөө аж ахуйн яамны төрийн нарийн бичгийн дарга Ариунболд байна. Оюун гишүүний асуултад нэмж би товчхон хариулъя. Хөдөө аж ахуйн бүтээн байгуулалтын бүс гэж ийм нэртэйгээр орж ирж байгаа. Одоо тариалангийн үйл ажиллагаа явуулдаг хөдөө аж ахуйн нэг хэсэг нь байгаа. Өнөөдөр тэнд 47 орчим мянган га талбайд тариалалт хийгдээд хагалаад явчихсан байгаа. Энэ асуудал шийдэгдсэнээрээ юу юугүй атар газар хагалаад гарах боломжгүй. Тариалангийн тухай хуульд зааснаар орон нутгийн сумын өөрөө удирдах байгууллага, аймгийн өөрөө удирдах байгууллага, шат шатны байгууллага шийдвэр гаргасны үндсэн дээр Засгийн газраар тухайн асуудал ороод атар газар хагалах уу, үгүй юу гэдэг асуудал шийдэгдээд явах боломжтой байгаа учраас энэ асуудал шийдэгдсэнээрээ юу юугүй атар газар хагалаад тариалалт хийгдэнэ гэсэн тийм зохицуулалт байхгүй. 

Л.Эрдэнэчимэг: -Оюун гишүүн тодруулъя. 

С.Оюун: -Атар газар хагалах гэхээсээ илүү экспортын баримжаатай хөдөө аж ахуйн гол бүс болгоно гээд байгаа шүү дээ. Тэр бодлого хэвээрээ байгаа юм уу, болгоомжтой хандах юм уу гэж би асуугаад байгаа юм. Одоо юу юугүй экспортоор эрчимжсэн ч мал аж ахуй, газар тариалан байгаад нөөц газаргүй болоод Сэлэнгэ маань боломжгүй болчихвол Халх гол руугаа дайраад мундаг экспортын том газар болчих вий дээ тэр дээр болгоомжтой хандах ёстой гээд байгаа шүү дээ. Экспортын баримжаатай газар тариалангийн бүс болгоно гээд 3 жилийн өмнөх бодлого өнөөдрийн батлагдах гэж тогтоол дотор явж байгаа юу гэж асуугаад байгаа юм. Анх 500 мянган га гэж орж ирээд цочоосон шүү дээ. Одоо хэд орчим талбай дээр цаашдаа газар тариалан, эрчимжсэн мал аж ахуй эрхлэх гээд байгаа вэ? 

Л.Эрдэнэчимэг: -3 дугаар микрофон. 

Н.Ариунболд: -Газрын тухай хуульд зааснаар чөлөөт бүс гэдэг юм уу, бүтээн байгуулалтын бүс гэдэг ч юм уу энэ өөрөө улсын хэрэгцээний газар хамаараад явчихдаг нэгэнт улсын тусгай хэрэгцээний газар авагдсан байгаа бол тухайн газар авагдсан байгаа бол тухайн газар бусад нефтийн олборлох ажиллагаа, бусад үйл ажиллагаа хязгаарлагддаг. Дээрээс нь тогтоолын төсөлд ямар нэгэн байдлаар экспортын чиг баримжаатайгаар энэ бүс нутгийг хөгжүүлнэ гэсэн зохицуулалт санаа байхгүй. Зөвхөн одоо байгаа нөөц бололцоондоо тулгуурлаад зүүн бүсийн хөгжлийг хөгжүүлэх ийм зорилготойгоор тогтоолын төслийн үзэл баримтлал маань батлагдаад явж байгаа. 

Л.Эрдэнэчимэг: -Болсон уу? Бурмаа гишүүний гаргасан саналаар анхны хэлэлцүүлгээр нь баталъя гэсэн саналаар санал хураалт явуулъя. 

72 хувийн саналаар дэмжигдлээ. Байнгын хорооны санал, дүгнэлтийг танилцуулах гишүүнийг томилъё. Батболд гишүүн, Оюунгэрэл гишүүн.

Дөрөв. Хог хаягдлын тухай /шинэчилсэн найруулга/ болон холбогдох бусад хуулийн төслүүд /Засгийн газар 2016.04.28-ны өдөр өргөн мэдүүлсэн, анхны хэлэлцүүлэг/

Хэлэлцэж байгаа асуудалтай холбогдуулан хуралдаанд оролцож байгаа ажлын хэсгийг танилцуулъя. Дэжид Байгаль орчин, ногоон хөгжил, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга, Жаргалсайхан Байгаль орчин, ногоон хөгжил, аялал жуулчлалын яамны  Хүрээлэн буй орчин, байгалийн нөөцийн удирдлагын газрын ахлах мэргэжилтэн, Аригуун Нийслэлийн захирагчийн ажлын албаны Тохижилт, хог хаягдлын удирдлагын хэлтсийн мэргэжилтэн, Дэлгэрбаяр Нэгдсэн Үндэстний Байгууллагын Аж үйлдвэрийн газрын төслийн зохицуулагч. 


Хэлэлцэж байгаа асуудалтай холбогдуулан асуулт асуух гишүүд товчлуураа дарна уу? Алга байна. Та нар санал гаргахгүй юм уу? Оюунгэрэл гишүүн тэгээд гаргаач. Оюунгэрэл гишүүн.


Ц.Оюунгэрэл: -Энэ Хог хаягдлын тухай хууль дээр манай Оюун даргатай ажлын хэсэг маш сайн ажилласан байгаа. Ер нь хууль санаачлагч нартай өмнө нь боловсруулсан байсан Хог хаягдлын хуулиудтай нийцүүлэх, одоогийн шинэ шаардлагыг оруулах гээд маш олон мэргэжлийн хүмүүстэй ажилласан. Тэгээд манай Байгаль орчны байнгын хорооны ажлын албанд гүн талархал илэрхийлмээр байна. Энэ хууль нэлээн цэгцтэй болж орж ирсэн. Тэгээд Засгийн газарт талархал илэрхийлэхийг хүсэж байна. Засгийн газар энэ хуулийн Улсын Их Хурал дахь ажлын хэсэгтэй нягт уялдаатай ажиллаж, Засгийн газраас энэ хуулийг илүү сайжруулж оруулж ирлээ. Тэгээд одоо юу гэж хэлэх гэж байна вэ гэхээр Хог хаягдлын тухай хуулийн Засгийн газраас орж ирсэн хувилбарыг тодорхой нэмж ажлын хэсэг байгуулахгүйгээр, нэмж санал гаргахгүйгээр анхны хэлэлцүүлгээр нь баталъя гэсэн горимын санал гаргаж байна. 

Л.Эрдэнэчимэг: -Оюунгэрэл гишүүний томьёоллоор Хог хаягдлын тухай хуулийг анхны хэлэлцүүлгээр нь баталъя гэсэн саналаар санал хураалт явуулъя. 

90 хувийн саналаар дэмжигдлээ. Байнгын хорооны санал, дүгнэлтийг Батболд гишүүн унших уу? Батболд танилцуулна. 

Дараагийн асуудалдаа оръё. 

Тав. Газрын тухай хуульд нэмэлт оруулах тухай хуулийн төсөл /Засгийн газар 2016.04.28-ны өдөр өргөн мэдүүлсэн, хэлэлцэх эсэх/

Хэлэлцэж байгаа асуудалтай холбогдуулан албан тушаалтнуудыг танилцуулъя. Хүнс, хөдөө аж ахуйн сайд Бурмаа, төрийн нарийн бичгийн дарга Ариунболд, Стратегийн бодлого, төлөвлөлтийн гарын дарга Анунаран, Стратегийн бодлого, төлөвлөлтийн газрын ахлах шинжээч Алтанцэцэг, Барилга, хот байгуулалтын яамны Хот байгуулалт, газрын харилцааны бодлогын даргын үүрэг гүйцэтгэгч Б.Ууганбаяр. 

Төсөл санаачлагчийн илтгэлийг Хүнс, хөдөө аж ахуйн сайд Бурмаа танилцуулна. 

Р.Бурмаа: -Газрын тухай хуульд нэмэлт, өөрчлөлт оруулах тухай хуулийн төсөл 3 зүйлтэй. Газрын тухай хуулийн 3 дугаар зүйлийн 3.1.7-д газар эзэмших эрхийн гэрчилгээ гэж энэ хуулийн дагуу Монгол Улсын иргэн аж ахуй нэгж байгууллагын газар эзэмших эрхийг баталгаажуулсан баримт бичгийг хэлнэ. 38 дугаар зүйлийн 38.1-д газар эзэмших эрхийн гэрчилгээг хуулиар зөвшөөрсөн хэлбэрээр бусад шилжүүлж барьцаалж болно. 38.5-д газар эзэмшигч нь газар эзэмших эрхээ Иргэний хуульд нийцүүлэн барьцаалж болох бөгөөд энэ тохиолдолд сумын газрын даамал, аймаг, нийслэлийн, дүүргийн газрын албанд бүртгүүлж, эрхийн гэрчилгээнд барьцаанд тухай тэмдэглэл хийлгэнэ гэж тус тус заасан байдаг.  Өөрөөр хэлбэл, Газрын тухай хуулиар газар эзэмших эрхийг Газрын тухай хуулиар газар эзэмших эрхээ барьцаалж хөрөнгө босгох боломжийг газар эзэмшигчдэд олгосон байдаг. Харин газар эзэмшигчийн буруутай үйл ажиллагааны улмаас Газрын тухай хуулийн 40.1 дэх хэсэгт заасан үндэслэлээр газар эзэмших эрхийг буюу газар эзэмших эрхийн гэрчилгээг хүчингүй болгосон тохиолдолд хуулийн дагуу газар эзэмших эрхийн гэрчилгээг барьцаалсан этгээдийн эрхийг хэрхэн хангах талаар хуульд тусгагдаагүй. Тиймээс барьцаалагчийг эрхийг хангах, хамгаалах зохицуулалтыг Газрын тухай хуульд нэмэлт, өөрчлөлт оруулахаар хуулийн төслийг боловсруулсан болно. 

Хуулийн төслийн 1 дүгээр зүйлээр барьцаалагдсан газар эзэмших эрхийн гэрчилгээ Газрын тухай хуулийн 40.1 дэх хэсэгт заасан үндэслэлээр хүчингүй болсон бол уг гэрчилгээг барьцаалагч нь тухайн газар эзэмших эрхийн гэрчилгээгээр эзэмшиж байсан газрыг давуу эрхтэйгээр мөн хуулийн 32.1, 32.2 дахь хэсэгт заасны дагуу эзэмших эрхтэй гэж заасан. Барьцаалагч нь тухайн газар эзэмших эрхийн гэрчилгээг эзэмшиж байсан газрын зориулалтын дагуу эзэмших аж ахуйн үйл ажиллагаа явуулдаггүй бол давуу эрхээ тухайн төрлөөр үйл ажиллагаа явуулдаг болон явуулах этгээд тэр нь өөрөө Монголын иргэн, аж ахуй нэгж байх болно. Шилжүүлэх боломжийг мөн хуулийн төсөлд тусгасан байгаа. Учир нь газар эзэмших эрхийн гэрчилгээ барьцаалагч нь газар эзэмших эрхийн гэрчилгээнд заасан үйл ажиллагаанаас өөр төрлийн жишээ нь санхүүгийн үйл ажиллагаа эрхэлдэг байж болно. Тухайлбал, банк санхүүгийн байгууллага зөвхөн санхүүгийн чиглэлийн үйл ажиллагаа явуулдаг. Хуулийн төслийн 3 дугаар зүйлд зааснаар хууль батлагдсан өдрөөс хүчин төгөлдөр болно гэсэн ийм 3 зүйлтэй байгаа. Хэлэлцэн шийдвэрлэж өгнө үү. Баярлалаа. 

Л.Эрдэнэчимэг: -Хуулийн төсөлтэй холбогдуулан асуулт асуух гишүүд кнопоо дарна уу? Батболд гишүүнээр тасаллаа. Батболд гишүүн.

Су.Батболд: -Тариалангийн хууль дагалдаж орж ирээд буцаасан хууль байх юм тийм үү? Үүнийг би гайхаж байна л даа, яах вэ. Зөвхөн манай Байнгын хороо хэлэлцмээргүй байгаа юм л даа. Ярьж байж болохгүй бол хэдэн тариаланчдынхаа газрыг хураалгав даа Бурмаа сайд минь. Наадуул чинь барьцаалж зээл аваад тэгээд газраа алдаад Монголын бүх юм Хөдөө аж ахуйн банканд байдаг гэдэгтэй адилхан бүх газар нь дахиад банкнуудад очих юм биш биз дээ. Одоо та нар ингэх гээд байна уу, үгүй юу? Энэ хууль гарангуут нөгөө зээлийнхээ асуудлыг шийдэх гээд байна уу? Та нарын хооронд  маргаан гараад байгаа юм чинь банкнуудад очихоор барьцааны хөрөнгө байхгүй учраас 25 билүү 50 тэрбум билүү тэр чинь гарахгүй байгаа шүү дээ. Энэ хуулийг гаргаж байж тэрийгээ өгөх гээд байна уу? Цаад эрсдэл нь ийм юм харагдаад байгаа юм. Над руу хүмүүс утасдаад байгаа юм. Тэгээд тариалангийн хууль хэлэлцэхэд үүнийг би Эдийн засгийн байнгын хороотой давхар ярихгүй бол ганцхан манай Байнгын хороо оруулж шийдэж болохгүй. Сүүлдээ тийм эрсдэлд ороод нэг хаврын тариалалтын зээлийн асуудал шийдэх гэж байгаа гээд салбарын хэмжээний асуудал болгоод хаячих вий гэж санаа зовж байна. Энэ чинь хувийн өмчлөлийн газар байхгүй байгаа шүү дээ. Өмчлөлийн газар бол хамаа алга, өөрөө газраа барьцаалж болж байна. Эзэмших эрхийг нь ингээд дараагийн этгээд шууд барьцаалаад явчих нь хэр зөв байна вэ? Би асуулт асуугаад Байнгын хорооны даргаас асууж байгаа юм. Эдийн засгийн байнгын хороотой хамтарч хэлэлцэж болох уу гээд. Үүн дээр яам юу гэж бодож байгаа юм бэ?  

Л.Эрдэнэчимэг: -3 дугаар микрофон.

Н.Ариунболд: -Ажлын хэсгийн гишүүн, Хүнс, хөдөө аж ахуйн яамны төрийн нарийн бичгийн дарга Ариунболд байна. Батболд гишүүний асуултад хариулъя. Энэ Тариалангийн тухай хуульд явж байгаад Засгийн газар буцаж татсан байгаа. Учир юу вэ гэхээр барилга хот байгуулалт, газрын харилцааны асуудал төрийн захиргааны төв байгууллага эрхэлж байгаа учраас хамт тухайн асуудлыг оруулж ирэх ёстой байсан асуудлыг тавьсан. Энэ дагуу Барилга, хот байгуулалтын яам, Хөдөө аж ахуйн яам, Хууль зүйн яам хамтран үзэл баримтлалаа Засгийн газраар батлуулаад өргөн мэдүүлсэн байгаа. Яг өнөөдрийн байдлаар Газрын тухай хуульд зааснаар газар эзэмших эрхээ барьцаалаад манай компани эзэмшиж байгаа аливаа этгээд бол барьцаагаар зээл авах боломж нээлттэй байгаа. Гэхдээ барьцаагаар зээл олгож байгаа банк санхүүгийн байгууллага зээл олгож байгаа хүмүүс маань үндсэн хөрөнгөөр барьцаагаар бүртгэж авахгүй, дайвар байдлаар зөвхөн бүртгэх байдлаар үүнийг аваад байгаа нь өөрөө үнэ цэнэтэй барьцааны зүйл болохгүй байна гэдэг зүйлийг яриад байгаа юм. Геодези, зураг зүйн газар банкнууд дээр судалгаа хийгээд үзэхээр энэ газар эзэмших эрх буюу эрхийн гэрчилгээ барьцааны зүйл гээд Газрын тухай хууль дээр заасан хэдий ч энэ чинь үнэ цэнэтэй тогтвортой хөрөнгө биш байна, магадгүй тэр Газрын тухай хуульд зааснаар 40 дүгээр зүйлд зааснаар газар эзэмшигч нь өөрөө төлбөрөө төлөөгүй, эсвэл зориулалтын дагуу хоёр жил ашиглаагүй тохиолдолд энэ эрх чинь өөрөө хүчингүй тохиолдолд барьцаагүй зүйл байхгүй болчихвол барьцааны зүйлээс зээлийнхээ зүйлийг гаргуулж авдаг ийм юм байхгүй учраас бид нар үндсэн хөрөнгөөрөө барьцаалаад болохгүй байна гээд явж байгаа. Одоо бол үндсэн барьцаагаар биш, үнэтэй тоног төхөөрөмжөө дагуулаад барьцааг нь бүртгээд компаниуд явж байгаа. Ингээд судалгаа хийж үзсэн. Нийтдээ газар эзэмших эрхээ 2015 оны байдлаар өмчлөгдсөн газраа барьцаалсан иргэд, аж ахуй нэгжийн тоо 30000 орчим, зөвхөн эзэмших эрхээ барьцаалсан иргэд, аж ахуй нэгжийн тоо 8000 орчим буюу 3 дахин доогуур байгаад байгаа юм. Тийм учраас нэгэнт барьцаалж болно гээд эрх зүйн зохицуулалт заагаад өгчихсөн эзэмших эрхийн гэрчилгээ үнэ цэнэтэй ийм хөрөнгө талаас нь бид нар хуулийн зохицуулалтыг оруулж ирсэн. 

Л.Эрдэнэчимэг: -Энэ зөвхөн тариалангийн газрын тухай биш, ер нь бүх газрын асуудал орчихсон учраас үүнийг Эдийн засгийн байнгын хороогоор оруулах шаардлагатай болох байх гэж бодож байна. Одоо Хууль зүй, манайх дээр хуваарилагдсан байж байгаа. Тэгэхээр даргын зөвлөл дээр үүнийг ярья. Ямар ч байсан үүнийхээ санал хураалтыг явуулъя. Асуулт асуугаад дуусчихсан. Хэлэлцэж байгаа асуудалтай холбогдуулан үг хэлэх гишүүд байна уу? Алга байна. 

Газрын тухай хуульд нэмэлт оруулах тухай хуулийн төслийг чуулганы нэгдсэн хуралдаанаар хэлэлцүүлэхийг дэмжье гэсэн томьёоллоор санал хураалт явуулъя. Санал хураалт. 

90 хувиар дэмжигдлээ.

Байнгын хорооны санал, дүгнэлтийг танилцуулах гишүүнийг томилъё. Батболд гишүүн танилцуулахгүй юм байна тийм ээ? Би өөрөө танилцуулъя. Байгаль орчин, хүнс, хөдөө аж ахуйн байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. Гишүүдэд баярлалаа. 

Дууны бичлэгээс буулгасан:

